
ТАҲЛИЛ 

РАСУЛНИНГ ПАТИМАТИРАСУЛНИНГ ПАТИМАТИ
“...Патимат Расулга бегона 

эмас, овулдоши, қариндоши, 
болалигида унга эргашиб 
юрадиган, ўзидан 8 ёш кичкина 
жингалаксоч қизча эди. Йиллар 
ўтиб ўқишни битириб келган Расул 
ҳовлида юрган навраста сулувни 
бошида танимади. Наҳот ўша мен 
болалигида йиғласа овутадиган, 
онаси бирор юмуш билан чиқиб 
кетса қўриб ўтирадиган жажжи 
қизалоқ Патимат бугун бўйи етиб 
гўзал қизга айланган бўлса деб 
ҳайрон қолади ва унга нисбатан 
кўнглида бир илиқлик туяди...”

Ўзбекистон ва Малайзияни ўзаро тенг манфаатли ҳамкорлик, 
бир-бирига яқин маданий қадриятлар ва ўхшаш урф-одатлар мус-
таҳкам боғлаб туради. Бу мамлакат республикамиз учун Осиё-Тинч 
океани минтақасидаги муҳим шериклардан бири. Кейинги йиллар-
да икки давлат ҳам халқаро ташкилотлар доирасида ҳамкорлик қи-
либ, савдо-иқтисодий, инвестициявий, илм-фан ва туризм соҳала-
ридаги алоқаларни мустаҳкамлашга алоҳида эътибор қаратмоқда.

ИСТИҚБОЛЛИ ТУРИЗМ

ÑÀ¨¥ÀÒ, ÑÀ¨¥ÀÒ, 

БИЗНИ ЕМИРГУВЧИ ИЛЛАТЛАР  МУНОСАБАТ 

Буюк шоир ва мутафак-
кир, таниқли давлат арбоби 
Алишер Навоийнинг ҳаёти ва 
ижодини ўрганиш адабиётшу-
нослигимизнинг доимо асосий 
йўналишларидан бири бўлиб 
келган. Кейинги йилларда чоп 
этилаётган тадқиқот ва мақола-
ларда эса аниқликка интилиш, 
илмий муаммони мантиқий 
шакллантириш ҳамда ёрити-
лажак масалани имкон қадар 
бутун мураккаблиги билан 
тўлиқ қамраб олиш устунлик 
қилмоқда ва бу қувонарли ҳол. 
Навоийшунос Олимжон Давла-
товнинг “Jadid” газетасининг 
шу йил 1 январь сонида чоп 
этилган “Хун эвазига келтирил-
ган қўлёзма” мақоласи мана 
шундай чиқишлардан бири 
саналади. Биз унда келтирил-
ган баъзи факт ва талқинлар 
юзасидан ўз мулоҳазалари-
мизни билдириб ўтишни лозим 
топдик.

Мақоланинг мавзуси навоийшу-
носликда шартли равишда “Илк 
девон” номини олган машҳур хат-
тот Султонали Машҳадий томо-
нидан 1465 йили кўчирилган ноёб 
қўл ёзма хусусида бўлиб,  муаллиф 

мазкур манбани Султонали кўчир-
ганини шубҳа остига олади ҳамда 
қатор далилларни келтиради. Ал-
батта, вақт ўтгач, аввал бажарил-
ган ишларга танқидий назар таш-
лаш, фалсафий идрок этиш, янги 
аниқланган фактлар ҳамда би-
лимлар мажмуига таянган, суян-
ган ҳолда фикр-мулоҳаза юритиш 
ҳар қандай фан йўналишига хос 
бўлиб, навоийшунослик ҳам бун-
дан истисно эмас.

Муаллифнинг фикрича, шоир-
нинг ёшлик даврига мансуб (бу 
факт навоийшуносликда кўп ма-
ротаба эътироф этилган) беш ға-
залдан фақат биттасигина “Илк 
девон”дан жой олган. 

“ИЛК ДЕВОН”НИ 
КИМ ТУЗГАН?

(Давоми 5-саҳифада).

Оилавий маросимлар, айниқ-
са, тўйлар халқимизнинг кўп 
асрлик қадриятлари, ардоқли 
анъаналари сирасига киради. 
Аммо меъёрнинг бузилиши, ғу-
лувга кетиш сабаб анъаналар 
ҳам қадрият мақомини йўқотиб, 
миллат тараққиётига тушов 
бўлиши мумкин экан. Не тонгки, 
тўй, маърака ва бошқа маро-
симлар ҳам шуҳратпарастлик, 
худписандлик, исрофгарчилик 
борасида кимўзар беллашувга 
айланиб кетди. Бу ҳол ҳар бир 
зиёлини, ҳар бир соғлом фикрли 
ватандошни ўйга толдириши 
табиий.

ИККИ МАНЗАРА
Бадавлат бир танишимиз бор. 

Аллоҳ сарватдан ҳам, савлатдан 
ҳам қисмаган. Тўй қилса, машҳур 
ҳофизу отарчиларни чорлаб, довру-
ғини достон қилмай қўймайди. Тўй 
маросимлари, базми жамшидлар-
ни бир неча кунга чўзмаса, кўнгли 

 жойига тушмайди. Аммо ажабки, 
тўй учун жарақ-жарақ ақча сарф-
лайдиган бу валломат фарзандла-
рининг ўқишига пул беришга қорни 
оғрийди. “Контракт пули” ошиб кет-
ганидан ёзғириб юради денг!

Яна бир ўқитувчи дўстимиз бор. 
Қўли юпқа, аёлманд. Топгани рўз-
ғорга аранг етади, аммо ҳар икки-уч 
йилда хеш-ақрабодан қарз кўтариб 
хатна тўйи қилади, элга уч-тўрт пуд 
ош беради. “Ўзингизни қийнаб нима 
қиласиз, биродари азиз?” десангиз, 
“Дўст-ёрларнинг дастурхонида меҳ-
мон бўлиб юрибмиз. Элдан қолмай-
лик, биз ҳам қарзимизни узайлик. 
Боз устига, қолганлардан нима кам 
жойимиз бор?!” дейди ясама кўта-
ринкилик билан. Тўйдан тўйгача 
қарзларни узиш учун жонингни жаб-
борга бериб ишласанг, устинг юпун, 
қорнинг оч-тўқлигига қарамасанг, 
ўзинг учун қачон яшайсан, эй бан-
даи некбахт?! 

МЕЪЁР МЕЪЁР 
УНУТИЛГАНДАУНУТИЛГАНДА

Наҳот орзуларимиз тўй-тўйчиқдангина Наҳот орзуларимиз тўй-тўйчиқдангина 
иборат бўлса?!иборат бўлса?!

(Давоми 6-саҳифада).

Президентимиз жорий йилнинг февраль ойида расмий ташриф билан 
Малайзияда бўлиб, олий даражада музокаралар ўтказди. Ташриф дои-
расида давлатимиз раҳбари Малайзиянинг етакчи сиёсатчилари, ишби-
лармон доира вакиллари ва компаниялар раҳбарлари билан учрашди, 
икки мамлакат ўртасидаги алоқаларни янада мустаҳкамлашга қаратил-
ган қатор келишувлар тасдиқланди. Савдо, инвестициялар, инновация-
лар, технологик кооперация, нефть-кимё, электроника, “яшил” энергети-
ка ва бошқа кўплаб устувор йўналишлардаги ҳамкорликни кенгайтириш-
га қаратилган меморандумлар имзоланди.

(Давоми 3-саҳифада).

ÁÀ¥ÎÐ
Гуллар чопиб чиқди уйлар томига,
Марварид доналар жойлаб жомига,
Рангин салом йўллаб қуёш номига,
Юртга баҳор келди, баҳор, онажон!

Турналар тўй қилар тўлиб осмонда,
Қалдирғоч чуғурлар шодон, айвонда,
Шукуҳли оламнинг авжи ҳар жонда, 
Юртга баҳор келди, баҳор, онажон!

Кўкка етдик, дея кўкда бошимиз,
Майса-гиёҳларга тенгдир ёшимиз,
Улашиб сумалак – меҳр ошимиз,
Юртга баҳор келди, баҳор, онажон!

Болажон, тугамас бу нашъу намо,
Варракка қўшилиб учади само,  
Мана, бошимизда чарх урар Ҳумо,
Юртга баҳор келди, баҳор, онажон!

Қирларга қўшилиб югурган синглим,
Гулгун табассуминг гуллардан сўлим,
Хушбўй ҳислар билан тўлмишдир кўнглим,
Юртга баҳор келди, баҳор, онажон!

Оппоқ хаёл сурган мағрур тоғларим,
Анвойи атирдан масрур боғларим,
Дўстларим, сиз билан гулдур чоғларим,
Юртга баҳор келди, баҳор, онажон!

Гуллар чопиб чиқди уйлар томига,
Марварид доналар жойлаб жомига,
Рангин салом йўллаб қуёш номига,
Юртга баҳор келди, баҳор, онажон!

Ғайрат МАЖИД

БУГУННИНГ ШЕЪРИ

Самарқанд шаҳрида 2023 йил 
ноябрь ойида ўтган учрашув даво-
мида эришилган келишувлар амал-
га оширилаётганини икки томон ҳам 
мамнуният билан эътироф этди.
Ташриф давомида юртбошимиз 

Ўзбекистон – Франция инвестиция 
кенгашини таъсис этиш ва унинг би-
ринчи йиғилишини жорий йил июнь 
ойида Тошкент инвестиция форуми 
доирасида ўтказиш таклифини бил-
дирди.
Музокаралар якунида давлат раҳ-

барлари икки мамлакат ўртасида 
 стратегик шериклик муносабатлари-
ни ўрнатиш тўғрисида тарихий қарор-
ни қабул қилишди.
Олий даражадаги учрашувда 

давлатимиз раҳбари Президент 
Эммануэль Макронга буюк фран-
цуз ёзувчиси Виктор Гюгонинг ўзбек 
тилига ўгирилган “Кулаётган одам” 
романининг илк нусхасини туҳфа 
қилди.

Шундан сўнг Франция ишбилармон 
доираларининг етакчи вакиллари би-
лан учрашув ўтказилди. 
Ташриф доирасида Президентимиз 

Шавкат Мирзиёевни Франция Респуб-
ликасининг олий мукофоти – Фахрий 
легион ордени билан тақдирлаш ма-
росими бўлиб ўтди. Юксак мукофотни 
давлатимиз раҳбарига Франция Пре-
зиденти Эммануэль Макрон тантана-
ли равишда топширди.
Франция Республикаси Президен-

ти Эммануэль Макрон Елисей саро-
йида Ўзбекистон Республикаси Пре-
зиденти Шавкат Мирзиёев шарафига 
давлат қабул маросимини уюштирди.
Қабулда Ўзбекистон ва Франция 

расмий делегациялари аъзолари, 
таниқли маданият, санъат ва фан 
арбоблари, ишбилармон доиралар 
ва жамоатчилик вакиллари иштирок 
этди.
Ўзбекистон Республикаси Прези-

денти Шавкат Мирзиёев Францияга 

давлат ташрифи доирасида БМТнинг 
Таълим, фан ва маданият масала-
лари бўйича ташкилоти (ЮНЕСКО) 
бош директори Одри Азулени қабул 
қилди.
Бош директор Одри Азуле Ўзбе-

кистон билан сермаҳсул ҳамкорлик-
ни юксак баҳолаб, бўлажак тадбирга 
кенг кўламли тайёргарлик кўрилаёт-
гани учун давлатимиз раҳбарига мин-
натдорлик билдирди.
Амалий ҳамкорлик дастурлари-

ни янада кенгайтириш, шунингдек, 
ЮНЕСКО Бош конференциясининг 
43-сессияси доирасидаги форум ва 
тадбирларни ташкил этиш бўйича 
яқиндан ҳамкорликни давом эттириш-
га келишиб олинди.
Шунингдек, ташриф доирасида 

Президентимиз Франция Миллий 
мажлиси раиси Яэль Браун-Пиве би-
лан ҳам учрашув ўтказди.

ЎзА

ФРАНЦИЯГА РАСМИЙ ТАШРИФ:ФРАНЦИЯГА РАСМИЙ ТАШРИФ:

СТРАТЕГИК ШЕРИКЛИК СТРАТЕГИК ШЕРИКЛИК 
МУНОСАБАТЛАРИ ЎРНАТИЛДИМУНОСАБАТЛАРИ ЎРНАТИЛДИ

Хабарингиз бор, 
Президентимиз 
Шавкат Мирзиёев 
11–13 март кунлари 
давлат ташрифи 
билан Франция 
Республикасида бўлиб 
қайтди.
Ташрифнинг асосий 

тадбирлари 12 март 
куни бошланди. 
Париждаги Фахрийлар 
уйида Ўзбекистон 
Республикаси 
Президенти Шавкат 
Мирзиёевни расмий 
кутиб олиш маросими 
ўтказилди. Давлатимиз 
раҳбарини Франция 
етакчиси Эммануэль 
Макрон кутиб олди.

АКС САДО

Элатимизда узоқ йиллар брига-
дирлик қилган Қуронбой оға Жума-
боев ўша куни томоша тугагандан 
сўнг раис бува уюштирган зиёфат-
да артистларга чой қайнатгани, 
уларни яқиндан кўрганини ўлгуни-
ча давраларда айтиб юрди...
Отам раҳматлик ўн яшарлик 

пайтларида (1925-1926 йиллар) 
қишлоғимиздаги кунгирадор бир 
уй меҳмонхонасида Ҳамзанинг 
пьесаси намойиш қилингани, бой 
ва камбағал деҳқон саҳнада тап 
тортмай айтишганида айрим сар-
моядор одамлар бошини эгиб, 
қўрқа-писа ўтирганини кўп эслар-
ди. Бу салкам саксон йил яшаган 
отамнинг умрида илк ва ягона “ти-
рик артистлар”ни кўргани бўлган.
Ушбу хотиротларни келтири-

шимга ҳозирда пойтахтдаги ҳамда 
вилоятлардаги кўпсонли театр-
ларнинг “одамлар ичига кириб 
бормаётгани” – бир жойда муқим 
“михланиб” қолгани, томошабин-
лар сони ошмаётгани... бунга бир 
қатор важларни рўкач қилишлари 
сабаб бўлди.
Тўғри, Хоразм вилояти қўғирчоқ 

театри жамоаси мактаб ва боғча-
ларда саҳна асарларини мунтазам 
намойиш қилиб келмоқда. Хонқа-
лик машҳур қўғирчоқбоз Мансур 
оға Қурёзовни ҳам доимо болалар 
даврасида кўрасиз. Бу инсон бо-
лалар ёшига мос халқ эртаклари 
қаторида “Жалолиддин Мангубер-
ди” каби ватанпарварлик руҳидаги 
томошаларни ҳам саҳналаштир-
ган. Саҳна асарини болалар ёшига 
мослаб саҳналаштириш ўз-ўзидан 
уларнинг дунёқараши шакллани-
шига улкан хизмат қилади. Қола-
верса, болаликда кўрган нарса ин-
сон хотирасидан бир умр ўчмайди. 
Бугунги авлод боғча ва мактаб-

да қўғирчоқ театри томошаларини 
кўради. Талабалик даврида ҳам 
уларни мажбурий-ихтиёрий тарзда 
театрларга олиб боришади... ва шу 
нуқтада бу авлоднинг театр билан 
ошнолиги поёнлайди. Тўғри, ша-
ҳарда яшовчи аҳолининг театрлар-
га тушиш имконияти бор, аммо қиш-
лоқда бу имконсиз. Негаки, пойтахт 
ёки вилоятдаги театрлар қишлоқ 
клублари саҳнасида ўз асарлари-
ни намойиш қилишга иштиёқманд 
эмас. Баҳонаси оддий: “Репертуа-
римиздаги асарларни қишлоқ клуб-
ларида намойиш қилиш имконияти 
йўқ. Саҳна безаклари, декорация-
ларни кўчириш, ўрнатиш қимматга 
тушади, қолаверса, клублар бу бо-
рада талабларга жавоб бермайди”.
Муҳтарам Президентимиз та-

шаббуслари билан сўнгги йил-
ларда қишлоқларда замонавий, 
барча талабларга мос келадиган 
муҳташам клублар бунёд этиляп-
ти. Тўғри, уларда театрлардаги 
каби “айлана саҳналар” ва бошқа 
шароитлар йўқ. Яна, театр маъму-
рияти айтмоқчи “Масалан, тарихий 
драманинг моҳиятини очишда рас-
сомлар томонидан чизилган сурат-
лар ва бошқа декорациялар катта 

аҳамият касб этади. Шуларсиз 
қишлоқнинг “яланғоч саҳна”сида 
пьеса мазмун-моҳиятини томоша-
бинга тўлиқ етказиб бўлмайди”.
Миллий ўзбек театри тарихи 

буюк жадид бобомиз Беҳбудийнинг 
“Падаркуш” пьесасидан бошлана-
ди. Бу асар 1914–1916 йилларда 
юртимизнинг 35 шаҳрида намойиш 
қилинган. Ўша даврда пойтахтдаги 
саноқли театрлардан бошқа бирор-
та клуб ёки мослама биноларда 
саҳна асарини қўйиш учун шарт-
шароит бўлмаган. Аммо халқни 
уйғотиш, уларнинг онгига маъри-
фат сингдиришни мақсад қилган 
жадидлар шундай шароитларда 
ҳам саҳна асарларни намойиш 
қилаверганлар. Саҳна безаги, де-
корация иккинчи... учинчи ўрин-
га сурилиб, пьеса намойишидан 
мақсад – артистларнинг жонли 
овозлари, хатти-ҳаракатлари, ўз 
ролларини маромига етказиб ижро 
қилишлари олд ўринга чиқарилган 
ва бунда кўзланган мақсадга ҳам 
эришилган.
Бугун эса... Вилоят театрида 

саҳналаштирилган янги асар то-
мошасига чекка қишлоқларда 
яшовчиларнинг неча фоизи бори-
ши мумкин? Кўпи билан бир-икки 
фоизи. Нега, дерсиз. Биринчидан, 
театрга ихлосманд томошабин 
қирқ-эллик чақирим масофага бо-
риши ва қайтиши учун озмунча 
харажат қилмайди (кетган вақти 
ортиқча). Агарда театр қишлоқдаги 
клубда ўз асарини намойиш қилса, 
кетадиган вақти ва сарф-хаража-
тининг ярми ёнига қолади. Қиш-
лоқлар марказларидаги клубларга 
бориш учун улов шартмас – кўпи 
билан икки-уч чақирим масофага 
бемалол пиёда бориб қайтиш мум-
кин.
Икром Бўрибоев мулоҳазага 

чорловчи мақоласининг “Театр ва 
томошабин” бўлимида келтирган 
рақамлар мени айнан юқоридаги 
мулоҳазаларни ўртага ташлашга 
ундади. Муаллифнинг ёзишича, 
ўтган йили давлат театрлари-
га барча харажатлар учун 227.4 
миллиард сўм ажратилгани ҳол-
да, улар томонидан спектакллар 
намойиши орқали 21.6 миллиард 
сўм маблағ, шунингдек, сервис 
хизматлари кўрсатиш орқали 392 
миллион сўм қўшимча маблағ то-
пилган.
Яна муаллиф “агарда барча 

театрлар 100 фоиз қамров билан 
ишлаганида чипталар сотувидан 
100 миллиард сўм маблағ топиши 
мумкин”лигини эслатади.
Вилоятлардаги театр ихлос-

мандлари пойтахтдаги театрлар-
га спектакль томоша қилиш учун 
атайин бормайди. Бора олмайди. 
Пойтахтга йўли тушганидагина 
театрга кириши мумкин, холос. 
Бу ҳолатни вилоятларнинг чекка 
туманларида яшовчи театр ихлос-
мандларига нисбатан ҳам ишла-
тиш мумкин. Демак...
Бугун Хоразмдаги юздан ошиқ 

қишлоқ ҳамда учта шаҳар ва ту-
манлар марказларида фаолият 
юритаётган клубларнинг имкония-
тидан келиб чиқиб, театрлар (на-
фақат вилоят, балки бошқа вилоят-
лар ҳамда пойтахт театрлари ҳам) 
ўзлари саҳналаштирган асарларни 
кўчма тарзда намойиш қилишлари 
керак. Агарда ушбу клублар камида 
тўрт юз нафар томошабинга мўл-
жаллангани ва патта нархи ўртача 
эллик минг сўм қилиб белгиланга-
нида ҳам бир театр жамоаси йилда 
ҳеч бўлмаганида ҳар клубда бир 
саҳна асарини намойиш қилганида 
ўртача 2 миллиард сўм маблағ то-
пиши мумкин бўлади. Қишлоқ аҳли 
оила аъзолари билан пиёда бо-
риб томоша қиладиган пьеса учун 
юз-икки юз минг сўмни аямайди 
(вилоят марказига театрга тушиш 
учун борганида бу харажати икки-
уч марта баланд бўлишини инобат-
га олганимизда).
Тўғри, баъзида вилоятга пой-

тахтдан театрлар гастролларга 
келиб туради. Аммо улар асосан 
туман марказларида ўз саҳна асар-
ларини намойиш қилиш билан чек-
ланади. Бошқа вилоятлардан кела-
диган театрлар ҳам марказлардан 
ортмайди... қишлоқ аҳли эътибор-
дан четда қолади.
Жадид боболаримиз илк саҳна 

асарлари билан халқ ичига кириб 
борганида даромад топишни ўй-
ламаган, мақсад – эзгу ғояларни 
омма орасига ёймоқ бўлган. Ҳамза 
Ҳакимзода Ниёзий Хивада яша-
ган даврида ўзи саҳналаштирган 
асарлари қаҳрамонлари учун ки-
йим-бошларни вақтинча хон саро-
йидан, музейлардан ижарага олиб 
тургани маълум (бу ўринда декора-
ция ҳақида гап ҳам бўлмаган).
Беҳбудий бобомиз бир аср илга-

ри айтган “Театр – ибратхона” ибо-
раси ҳозирги кунда театрларнинг 
бош шиорига айланмоғи ва барча 
ижодий жамоалар Президентимиз 
кўп таъкидлайдиган “халқ ичига 
кириб бориш” амалиётига ўтишла-
ри керак. Акс ҳолда, давлатимиз 
томонидан ажратилаётган мил-
лиардлаб маблағлар ҳавога беҳуда 
совурилади, тарихий ва замонавий 
мавзуда яратилган саҳна асарла-
ри марказлардаги муҳташам театр 
саҳналаридан ташқарига чиқа ол-
майди, кўзланган мақсад ярим йўл-
да қолиб кетаверади...
Дарвоқе, яқинда “Jadid” газетаси 

таҳририяти томонидан нашр қи-
линган “Тилда, фикрда, ишда бир-
лик!” йилнома китоби тақдимотида 
Ўзбекистон давлат драма театри 
репертуаридан жой олган “Туркис-
тон болалари” спектаклидан парча 
намойиш этилганида йиғилганлар 
гулдурос олқишлашди. Уларни саҳ-
на безаги ёки декорация йўқлиги 
қизиқтирмади, балки актёрларнинг 
ўз ролини моҳирона ижро этиши 
асосий эътиборда бўлди.

Рўзимбой ҲАСАН,
Ўзбекистон Ёзувчилар уюшмаси 

аъзоси

МАРКАЗЛАРГА “МИХЛАНГАН” 
ИБРАТХОНАЛАР

қачон халқ ичига кириб боради?

Президентимизнинг “Касбий 
таълимда малакали кадрлар 
тайёрлаш тизимини янада тако-
миллаштириш ва халқаро таълим 
дастурларини жорий қилиш чора-
тадбирлари тўғрисида”ги Фармони 
ана шу талабга мос ва хос ҳужжат 
бўлиб, унинг ижроси юзасидан кўз-
га кўринарли ишлар амалга оши-
рилмоқда. Пировардида аҳоли 
бандлиги билан боғлиқ муаммолар-
нинг ҳам ҳал этилиши, айниқса, қу-
вонарлидир.
Навбаҳор туманидаги 2001 йил-

да касб-ҳунар коллежи учун қу-
рилган умумий майдони 3,7 гек-
тарлик муассасанинг 912 ўринли 
биноси оптималлаштириш асноси-
да Навоий вилоятидаги йирик са-
ноат корхоналари томонидан янги 
замон талабларига мослаб қайта 
жиҳозланди. Ишлаб чиқариш кор-
хоналари, саноат ва хизмат кўрса-
тиш соҳаларида ишчи касб ва мута-
хассисликларга бўлган эҳтиёжнинг 
юқорилигидан келиб чиққан ҳолда, 
шу жойда ташкил этилган Навбаҳор 
тумани 2-политехникуми ўрта бўғин 
кадрларини кўпайтиришга ихтисос-
лантирилди. Унга тумандаги ишсиз, 
оилавий шароити оғир ва уюшма-
ган ёшлар жалб қилинди. Бинони 
капитал таъмирлаш ишларига эса 
нақ 40 миллиард сўм сарфланди.
Хўш, шунча маблағ эвазига таш-

кил қилинган ўқув даргоҳининг фао-
лияти нимадан иборат ўзи? Коллеж 

ва касб-ҳунар мактабларини поли-
техникумларга айлантиришдан кўз-
ланган мақсад нима?
Маълумки, республикамизда 

ёшларни касб-ҳунарга йўналтириш 
бўйича таълим даражалари белги-
ланган бўлиб, уларда ўқув дарсла-
ри тўлиқ йўлга қўйилди. Аммо их-
тисосига мос равишда дарсларни 
амалиёт билан бирга олиб бориш-
нинг имконияти чегараланган эди. 
Шуни ҳисобга олган ҳолда, барча 
касбий таълим муассасалари бир-
лаштирилиб, техникумлар жорий 
қилишга киришилди. Шунингдек, 
бу техникумларда илғор хорижий 
тажрибалар асосида дуал таълим 
тизими жорий этилдики, эндиликда 
талабалар ўқиш билан бир қаторда 

корхона ва ташкилотларда иш ўрга-
ниш имкониятига ҳам эга бўлишди. 
Ўз ўрнида техникумлар иш берувчи 
корхона ва ташкилотларга бирикти-
риб қўйилди.
Жумладан, Навбаҳор туманида-

ги 2-политехникум билан Навоий 
кон-металлургия комбинати, На-
воий иссиқлик электр станцияси ва 
“Навоийазот” сингари йирик корхо-
налар ўртасида ҳамкорлик шарт-
номалари имзоланган. Шунингдек, 
Ижтимоий ҳимоя агентлиги, Ёшлар 
ишлари агентлиги, Ветеринария ва 
чорвачиликни ривожлантириш қў-
митаси билан узвий алоқалар йўлга 
қўйилди. Мазкур ташкилотларнинг 
барчаси политехникум биносининг 
таъмирига ўзига хос ҳисса қўшди.  
Бинонинг учинчи қаватида узоқ-

яқиндан келган талабалар учун 
100 ўринли бепул ётоқхона ташкил 
этилган.  Эътиборли жиҳати, улар 
дарсдан сўнг политехникум биноси-
да фаолият кўрсатаётган “Қоровул-
тепа замонавий эшиклари” МЧЖда 
ишлаб, ойлик маош ҳам олишади, 
бепул иссиқ овқат билан таъминла-
нади.
Шу ўринда Германиянинг GIZ ло-

йиҳаси асосида Халқаро ҳамкорлик 
жамиятининг 200 миллион сўмлик 
гранти қўлга киритилиб, политехни-
кумга 28 турдаги тикув ускуналари 
олиб келинганини қайд этиш лозим. 
Бу ердаги 200 ўринли устахона, 
350 ўринли фаоллар зали, 60 ўрин-

ли ошхона ва спорт залида ҳавас 
қилса арзигулик шарт-шароитлар 
яратилган. Бу ерда ёшлар пайванд-
ловчи, автомобиль таъмирчиси, 
электромонтёр, мебель устаси, ве-
теринар-фельдшер, Ай-Ти устаси 
мутахассисликларига эга бўлади. 
Олий таълим, фан ва иннова-

циялар вазирлиги тизимида таш-
кил этилган ушбу ўқув даргоҳида 
бугунги кунда турли тоифага ман-
суб ёшлар касб-ҳунар сирларини 
ўрганмоқда. Ўқув жараёнига хал-
қаро таълим дастурлари жорий 
қилинган. Бунинг афзаллиги шун-
даки, политехникумни тамомлаган 
ёшлар бошқа хорижий давлатлар-
да ҳам ўз соҳаси бўйича фаолият 
кўрсатиши мумкин. Яъни, уларнинг 

 Ўзбекистонда қўлга киритган касбга 
оид ҳужжати бошқа мамлакатларда 
инобатга олиниб, ҳеч қандай тўсиқ-
сиз ишга қабул қилинади.  

– Қисқа ўқув курсларимиз ҳам 
бор, – дейди политехникумнинг 
ишлаб чиқариш таълими бўйи-
ча директор ўринбосари Элёр 
Сафаров. – Баъзилар 4-6 ой-
лик курсда нимани ҳам ўрганиш 
мумкин, деб ўйлашади. Лекин 
бу ерда билим олган ёшларнинг 
ишга ҳам жойлашаётгани нати-
жасида туманимиз аҳолисида по-
литехникумга қизиқиш ва ишонч 
кучаймоқда. Масалан, токарлик 
курсини тугатган 18 нафар бити-
рувчимиз Навоий кон-металлур-
гия комбинатига тўғридан тўғри 
ишга қабул қилинди. Шунингдек, 
лаборатория йўналишида ўқи-
ган хотин-қизларнинг бир гуруҳи 
ҳозир “Навоийазот” корхонасида 
ишлаяпти. Биз фақатгина элект-
ромонтёрлик соҳаси бўйича икки 
йил ўқитамиз. Чунки бу йўналиш 
мураккаб ва бироз хатарли ҳисоб-
ланади.  
Политехникумда айни пайтда 

жами 651 нафар талаба 15 турда-
ги касб бўйича ўқитилмоқда. Устоз-
ларнинг 35 нафари умумтаълим 
фанлари, 18 нафари ишлаб чиқа-
риш таълими бўйича дарс ва маш-
ғулотлар олиб боришмоқда.
Эътиборли жиҳати, Россиянинг 

“КАМАЗ” автомобиль заводи ва-
киллари бу ерда яратилган замо-
навий шарт-шароитлар, юқори 
савиядаги таълим тизими ва ама-
лиёти билан яқиндан танишгач, 
политехникум билан ҳамкорлик 
шартномаси имзолашди. Шунга 
асосан политехникум битирувчи-
ларининг икки минг нафари маз-
кур заводга пайвандловчи, токарь, 
автомобилларга техник хизмат 
кўрсатиш ва қурилиш йўналишла-
ри бўйича ишга қабул қилинадиган 
бўлди.
Айтиш жоизки, турли соҳалар-

да йилдан йилга хорижий инвес-
тициялар салмоғининг ошиши 
натижасида кўплаб иш ўринлари 
яратилаётир. Бу ўз-ўзидан ички 
ва ташқи меҳнат бозорида мала-
кали мутахассисларга талаб оши-
шига сабаб бўлмоқда. Шу жиҳат-
дан эртага кадрлар қўнимсизлиги 
муаммоси пайдо бўлмаслиги учун 
иш берувчи корхона ва ташкилот-
ларнинг мутахассисларга бўлган 
аниқ талаби ҳисобга олиниши 
керак. Политехникумда бу маса-
ла доимий эътибор марказида. 
Жумладан, “Mengli Tekstil Group” 
МЧЖ билан тузилган меморандум 
асосида талабалар га ҳафтанинг 
биринчи ярмида назарий, иккинчи 
ярмида амалий сабоқлар берил-
япти.
Давлатимиз раҳбари ёшларга қа-

рата шундай деган эди: “Фарзанд-
лари билимли, истеъдодли, ўзининг 
кучи ва салоҳиятига ишониб, доимо 
олдинга интилиб яшайдиган халқ ва 
давлатнинг истиқболи албатта ёруғ 
бўлади. Биз Ўзбекистон ёшларини 
ана шундай эзгу фазилатлар соҳиб-
лари этиб тарбиялаш учун бундан 
буён ҳам бор куч ва имкониятлари-
мизни сафарбар этамиз”. Мамла-
катдаги мавжуд шарт-шароитларга 
муносиб тарзда жамиятнинг муҳим 
бўғини бўлган навқирон авлод ва-
киллари ҳам билимли, ҳам ҳара-
катчан ва шижоатли бўлса, Янги 
Ўзбекистоннинг ҳақиқий ворисла-
ри – Учинчи Ренессанс бунёдкорла-
ри бўлиб етишишига шак-шубҳа йўқ.

Муҳайё РУСТАМ қизи

ÁÀÐÀÊÀÒËÈ ¥ÀÐÀÊÀÒ
Ўтган асрнинг етмиш биринчи 

йили баҳорида қишлоғимизга 
театр келганини ҳалиям эслай-
миз. Ўшанда биз, мактаб ўқув-
чилари бир сўмга патта олиб, 
Огаҳий номидаги Хоразм вилояти 
театрининг “Ошиқ Ғариб ва Шоҳ-
санам” спектаклини тик оёқда то-
моша қилганмиз. Ғарибнинг онаси 
айтадиган “Ўғлима ўхшийди ово-
зинг сани” ноласидан сўнг аёл-
ларнинг “пиқ-пиқ” йиғлаганларига 
гувоҳман. Колхознинг лойсувоқ 
клуби бир ярим соат давомида 
ўтмишга – халқ достонлари яша-
ган даврга қайтган. Гарчи томо-
шабинларнинг энг охирида тикка 
турган бўлсак-да, артистларнинг 
нафасларини сезганмиз...

БУГУННИНГ НАФАСИ

Илмсизга ишонч, ҳунарсиз-
га қувонч йўқ, дейди халқи-
миз. Дарҳақиқат, ҳар ишнинг 
ўз илми, ҳар ҳунарнинг бир 
ҳикмати бор. Илм-фан кундан 
кунга ривожланиб, оддий 
деҳқончилик ҳам санъат 
даражасига чиқаётган бугун-
ги жамиятда ҳар кишининг 
касби кори бўлмоғи давр 
талабидир. Зеро, энди дунёга 
ҳавас кўзи билангина эмас, 
маҳорат назари билан ҳам 
боқишга мажбурмиз.

Ҳақиқий таълим одамни 
одамийликка тайёрлашдир.

Николай ПИРОГОВ

Икром Бўрибоевнинг “Театр: у ҳозир ҳам ибратхонами?” мақоласидан кейинги ўйларИкром Бўрибоевнинг “Театр: у ҳозир ҳам ибратхонами?” мақоласидан кейинги ўйлар

РАМАЗОН САБОҚЛАРИ

Таомни андоқ егилки, сен ани 
егайсан, йўқки, ул – сени. Агар 
сен ани есанг, барча нур бўлғай 
ва агар ул сени еса, барча дард 
бўлғай! 

Аҳмад ҲИРАВИЙ

Ñ¤ÔÈÉËÀÐ Ð¤ÇÀÑÈÑ¤ÔÈÉËÀÐ Ð¤ÇÀÑÈРўза – аввало, ибодат. У саломат-
ликни мустаҳкамлайди. Қолаверса, 
киши руҳида сабрни кучайтиради. Ал-
батта, сабр – осон иш эмас. У бошида 
қаттиқ ботиши, киши кўнглини маҳзун 
қилиши мумкин. Аммо одамни зафар-
га олиб борадиган ҳам ана шу сабр. 
Алишер Навоийда шундай сатрларни 
ўқиймиз:

Сабр арчи кишига ранж афзун айлар,
Охир киши фаолини ҳумоюн айлар.
Сабринг нечаким кўнгулни маҳзун айлар,
Ҳар сабр зафарга мақрун айлар.
Биз совет даврида йиллар мобайнида бу-

тун ўтмиш маънавий меросимизда юксак 
қадрланиб, тарғиб қилиб келинган сабрни та-
мом бошқа мазмунларда тушуниб ва тушун-
тириб келдик. Сабру қаноат ҳақида айтилган 
ҳар қандай ҳикматни гўё синфий зулмга кў-
ниш, ҳукмрон доиралар манфаатларига хиз-
мат қилиш мазмунида талқин этдик. Ҳолбуки, 
шарқона донишмандлик: “Дунёда ҳеч нарса 
сабрдек лаззатли эмас”, деганда батамом 
бошқа инсоний ҳаловатни кўзда тутган эди.

Яна улуғ шоиримизга қулоқ тутамиз:
Йўқ лаззати сабрдек муқаддар ниманинг,
Ўз хурдиғадур завқи муқаррар ниманинг.
Беаслга йўқ фаҳми муяссар ниманинг,
Фаръи берур аслдин хабар ҳар ниманинг.
Ахир, инсон учун сабр ҳаёт кечиришнинг 

энг муҳим шартларидан бири ҳисобланади. 
Демак, рўза, умуман, овқат масаласида қа-
ноатли бўлиш, меъёридан ортиқ нарса ис-
теъмол қилмаслик ислом оламида изчил бир 
таълимотга айланган. Шарқ табобатида-ку бу 
жиҳат кучли тараққий этган. Кўп касалликлар-
га парҳез буюрилиши бежиз эмас.

Тандаги ҳар қандай ортиқчалик руҳга, яъ-
ники маънавиятга, яъни кишининг феъл-атво-
рига салбий таъсир қилиши табиийлиги илм-
да исботланган. Тасаввуфда эса жисм ва руҳ, 
уларнинг ўзаро уйғунлигига эришиш, аниқро-
ғи, жисмни руҳга мослаштириш бош масала 
ҳисобланган. Сўфийнинг асосий мақсади – 
руҳ камолотига эришиш. Руҳ жисм устидан 
ҳукмронлик қилиши учун аввал жисм нафсни 
енгиши керак. Ейишга ўчлик ҳам – нафси бад.

Сўфийлар ҳар қандай нафсга қарши очиқ 
кураш эълон қилади.

Тасаввуфда солик шариат қоидаларини 
оғишмай бажариши шарт қилиб қўйилади.

Милодий 1006 ва 1088 йиллар орасида 
яшаган шайх ул-ислом, яъни ҳазрати Хожа 
Абдуллоҳ Ансорий шундай деганлар: “Ҳар 

нимадин бир миқдорни олсалар, бир миқдори 
қолур, шариатдан ўзгаки, бир миқдори андин 
кам бўлса, ҳеч нима қолмас”. Демак, шариат 
қоидаларидан биригина бажарилмаса ҳам, 
ундан ҳеч нарса қолмас, яъни бошқа барча 
саъй-ҳаракат зое кетар экан.

Рўза ҳам – шариат қоидаларидан.
Сўфийларнинг рўзага муносабати бошқа од-

дий мусулмонларникидан бироз ажралиб тура-
ди. Навоий асарларида тасаввуф аҳли рўзаси 
ҳақида талай эътиборли маълумотлар бор.

Сўфийлар ҳақидаги “Насойим ул-муҳаббат” 
тазкирасида келтирилишича, оддий одамлар-
дан фарқли ўлароқ, тасаввуф аҳли, ҳатто, 
кўзларини номашруъ, яъни шариатга хилоф 
нарсага қарашдан, қулоқларини номашруъ 
гап ё товуш эшитишдан (“Қулоққа ёмон эши-
тиладиган гапдан сақлан”, деган ҳадиси ша-
риф ҳам бор), оёқларини номашруъ қадам 
ташлашдан, қўлларини номашруъ нарсага 
тегишдан тияди ва ҳоказо барча  аъзоларини 
шундай чеклайди. Улар ҳаммадан кўра кўп-
роқ кўнгилларига рўза буюради, токи қалбда 
Аллоҳдан бошқа нарса бўлмасин.

Сўфийлар учун шариатдан ҳам бурун амал 
қилинадиган икки муҳим масала мавжуд. Би-
ринчиси – тавба. Иккинчиси – луқма ҳиллия-
ти. Бу – истеъмол қилинадиган нарсанинг 
ҳалоллиги, дегани. Ҳалол – ҳам моддий, ҳам 
маънавий тушунча. Моддийлиги шундаки, му-
сулмон киши ейиш ҳаром ҳисобланмаган нар-
саларнигина истеъмол қилиши лозим.

Лекин “луқма ҳиллияти” кўпроқ масала-
нинг маънавий тарафига, яъни истеъмол қи-
линадиган нарсанинг ҳалол меҳнат ё ҳаром 
йўл билан топилганлигига дахлдор.

Аксари шайхлар ҳалол касб билан кун кўр-
ган. “Насойим ул-муҳаббат”да Навоий буни 
алоҳида таъкидлайди: “Ва сойири машойихи 
кибордин (яъни, улуғ шайхлардан – С.О.) ҳам 
кўпи ҳалол луқма касбиға муздурлуқ қилиб-
турлар, ўтун тошибтурлар ва ҳалол луқма 
бу ишда куллийдурки (яъни, кўпдирки – С.О.), 
андин файз ва маърифат зоянда (яъни, пай-
до – С.О.) бўлур”.

Бир шайх ейиш учун шубҳали туюлган луқ-
мани сувга ташлаган. Кейинги бир неча йил: 
“Борди-ю, уни балиқ еган бўлса, балиқни еб, 

ноҳалол луқма гуноҳига қолмай”, деган хаёл 
билан балиқ емаган экан...

Ҳалол меҳнат эвазига келган маҳсулотни-
гина истеъмол қилиш масаласига диққат шу 
даражада бўлганки, мабодо, билиб-билмай 
шундай таом еб қўйилса, бу гуноҳни тузатиш 
учун жуда кўп саъй-ҳаракат қилинган. Навоий 
бу ҳақда: “...Ва бир шубҳалик луқма онча 
тийралик келтурурки, кўп вақт анинг исло-
ҳига машғул бўлуб, маълум эмаски, дафъи 
не навъ сурат боғлар”, деб ёзади.

Ҳиндистонда мутлақо гўшт емайдиган, 
фақат ўсимликлар, яъни мева-сабзавот би-
лангина умргузаронлик қиладиган мазҳаблар 
(вегетарианлар) вакиллари кўплигини била-
сиз. Америкалик олим Пол Брегг бунинг тўғ-
рилигини илман исботлашдан ташқари, бутун 
инсоният бир кун келиб шу йўлга ўтишини, 
барча экиладиган майдонларда пиширмас-
дан истеъмол этиладиган сабзавот ва мева-
лар етиштирилишини орзулайди.

Тасаввуф вакиллари орасида ҳам гўшт 
емасдан кун кўришни одат қилганлар кўп 
бўлган. Масалан, ХIV асрда яшаб ижод этган 
машҳур шайх ва шоир Камол Хўжандийнинг 
оталари ҳам бир неча муддат, умуман, гўшт 
емаган эканлар.

Сўфийлар учун кўп таом еб, маза қилиш 
эмас, оз таом еса ҳам, унинг таъмини, яъни 
лаззатини обдан ҳис этиш муҳим ҳисоблан-
ган. Оз таом ейишнинг лаззатини шайхлар-
чалик қадрлаганлар кам топилади. Шайх Али 
бинни Саҳли Азид Исфаҳоний: “Ҳақ субҳона-
ҳу ва таолоким, ...покиза таом агар ағниёға 
(яъни, бойларга – С.О.) берибтур, таомнинг 

лаззатини буларға (яъни, сўфийларга – С.О.) 
берибтур”, деган эканлар. Чунки Абу Абдул-
лоҳ Мухтор ибни Муҳаммад ибни Аҳмад Ҳи-
равий айтадиларки: “Таомни андоқ егилки, 
сен ани егайсан, йўқки, ул – сени. Агар сен 
ани есанг, барча нур бўлғай ва агар ул сени 
еса, барча дард бўлғай!”

Кўп хасталиклар бетартиб, меъёрсиз ё си-
фатсиз овқатланишдан эканини ҳамма билса 
керак. Одам – таомни эмас, таом – одамни 
егани шу-да!

Навоий асарларида бу фикрларнинг тасди-
ғи бўлган ажиб-ажиб ҳикоятлар келтирилади.

Муаммал Ҳассос деган шайх Абу Абдул-
лоҳ Хафиф деган сўфийга: “Бориб, Жаъфар 
Ҳаззо деган шайхнинг ҳолидан хабар олиб 
кел”, деб буюради. Борса, Жаъфар Ҳаззо бир 
муҳташам саройда зўр кийиниб, лазиз-лазиз 
таомлар еб яшаётган экан. У меҳмонни ҳам 
яхшилаб зиёфат қилади. Бир неча муддат 
ўтиб, Муаммал Ҳассос яна Абу Абдуллоҳ Ха-
фифни Жаъфар Ҳаззо ҳолидан хабар олиб 
келишга жўнатади. Кўрсаки, бир вайронада 
йиғлаб ўтирибди. Уч кундан бери туз татима-
ган экан. Абу Абдуллоҳ Хафиф кўп ҳаракат 
қилиб, унга озгина суюқ овқат ичирибди. Ке-
либ, унинг аҳволини баён қилади. Шунда пир: 
“Агар аввал нозу неъматлар ичра яшашга 
ружуъ қўймаганида эди, бу ҳолга мубтало 
бўлмас эди”, дейди.

Пол Брегг ва бошқа олимлар кўп касаллик-
ларни очлик билан даволаш йўлларини топ-
ди, ҳатто, очлик умрни узайтиришнинг ягона 
самарали йўли сифатида талқин этилди ҳам. 
Сўфийларда эса рўзадан ташқари ҳам оч 
юриш раёзати бор эди. Эслатганимиз – Жаъ-
фар Ҳаззо бир куни Абдураҳим Истаҳарий де-

ган шайхнинг олдига боради. Уни касалманд 
бир аҳволда учратади. “Сени бу дам ўлгудек 
кўрадурмен заъфдин”, дейди. Шунда Иста-
ҳарий бир бағоят катта тошни кўтариб, том-
га чиқариб қўяди-да, ҳойнаҳой, семизлигига 
ишора қилиб бўлса керак: “Эй қўй, келиб бу 
тошни кўтариб, қуйи тушир”, дейди. Касал-
манд кўринган Абдураҳим Истаҳарий-ку бу 
тошни томга чиқариб қўйди, лекин уни хас-
таликда айблаётган Жаъфар Ҳаззо тошни 
олиб тушолмаслиги аниқ эди. Тошни чиқарган 
шайхнинг касалманд кўриниши шундан эди-
ки, у нақд ўн етти кундан бери туз татимаган 
эди. Ўзини руҳан тайёрламаган оддий одам 
ўн етти кунлик очликка чидаши жуда қийин. 
Бу сўфий эса шунча кунлик очликдан кейин 
ҳам унча-мунча одамда бўлмайдиган кучини 
намойиш этган. “Насойим ул-муҳаббат”да шу 
шайхнинг рўза ойини, умуман, овқат емай ўт-
казгани ҳақида ҳам маълумот берилади.

Хуллас, рўза Алишер Навоий учун шунчаки 
мавзу эмас эди.

Сиҳҳат тиласанг – оз е,
Иззат тиласанг – оз де, –

ёки:
Кўп демак бирла бўлмағил нодон,
Кўп емак бирла бўлмағил ҳайвон,

– деган ҳикматлар битган шоирнинг бу бора-
да изчил ва мукаммал илмий-фалсафий таъ-
лимотга суянгани аёнлашади.

Бу ҳозирги замон учун ҳам фойдали бир 
таълимот эканига шубҳа бўлмаслиги керак. 
Муқаддас рамазон ойи бизга рўза билан боғ-
лиқ ана шундай бой маънавий меросимиз ҳа-
қида суҳбатлашиш имконини берди.

Султонмурод ОЛИМ

Шунингдек, туризм соҳасидаги ҳамкорлик 
доирасида Куала-Лумпур ва Тошкент ўртаси-
даги авиақатновлар сонини ошириш, малай-
зиялик сайёҳлар учун Ўзбекистоннинг тарихий 
ва диний мероси билан танишиш имкониятини 
кенгайтириш, Умра сафарига борувчилар учун 
қўшма лойиҳаларни амалга ошириш масалала-
ри муҳокама қилинди.

Бундан ташқари, Ўзбекистонда халқаро да-
ражадаги меҳмонхоналар ва туризм инфрату-
зилмасини ривожлантириш, Малайзиянинг йи-
рик сайёҳлик компанияларини юртимизга жалб 
қилиш, туризм соҳасида малакали кадрлар 
тайёрлаш бўйича икки давлат университетлари 
ўртасида ҳамкорликни кучайтириш юзасидан 
ҳам келишувларга эришилди. Булар Ўзбекис-
тон ва Малайзия ўртасидаги алоқалар янги 
босқичга кўтарилаётганидан далолат.

Зиёрат туризми, маданий ва тарихий сайёҳ-
лик ҳамда экотуризм йўналишлари сўнгги йил-
ларда ҳар икки давлат учун устувор аҳамиятга 
эга бўлиб бормоқда. Бугун Ўзбекистонга ке-
лаётган малайзиялик сайёҳлар сони ҳамда 
Малайзияга сафар қилаётган ўзбекистонлик 
туристлар оқими сезиларли даражада ошди.

2023 йилда Ўзбекистонга 4396 малайзиялик 
сайёҳ келган. Ўтган йили улар сони бир баро-
бар ошиб, 9464 нафарга етди. Бу мамлакати-
мизнинг малайзияликлар учун жозибали сайёҳ-
лик масканига айланаётганидан дарак. Малай-
зиялик сайёҳлар асосан Бухоро, Самарқанд ва 
Хива каби тарихий шаҳарларга боради. Чунки 
бу шаҳарларда ислом маданияти ва тарихига 
оид кўплаб ноёб ёдгорликлар бор.

Сўнгги йилларда Умра сафаридан олдин ёки 
кейин Ўзбекистондаги муқаддас қадамжоларни 
зиёрат қилиш тенденцияси кучаяётгани куза-
тилмоқда. Чунки бу заминда ислом дунёсида 
юқори нуфузга эга алломалар Имом Бухорий, 
Имом Термизий, Имом Мотуридий, Баҳоуддин 
Нақшбанд сингари улуғлар яшаб ўтган. Улар 
мақбарасини зиёрат қилиш мақсадида келувчи 
туристлар учун қулай шароит яратилган.

Бугун кўплаб малайзиялик сайёҳлар Ҳазра-
ти Имом мажмуасида сақланаётган Усмон мус-
ҳафини кўриш орзусида эканини билдиради. 
Шунинг ўзи ҳам туристларни жалб қилиш учун 
қўшимча чора-тадбирлар ишлаб чиқиш лозим-
лигини кўрсатмоқда.

Малайзиялик сайёҳларни юртимизга жалб 
қилиш учун яна бир қанча туристик пакетлар 
ишлаб чиқиш мақсадга мувофиқ. Масалан, 
Умра сафарига кетаётган малайзиялик зиё-
ратчилар учун Куала-Лумпур – Тошкент – Са-
марқанд – Бухоро – Жидда маршрутини қам-
раб олувчи “Умра плюс”, Самарқанд, Бухоро, 
Термиз шаҳарларидаги зиёратгоҳларга саёҳат 

қилишни қамраб олган “Олтин силсила”, олий 
таълим муассасалари ўртасида талабалар 
алмашинуви дастури доирасида малайзиялик 
талабалар учун “Ўзбекистон бўйлаб саёҳат” ту-
ристик пакетларини ишлаб чиқиш лозим.

“Умра плюс” пакети орқали Ўзбекистоннинг 
бой исломий, диний ва маданий мероси – қади-
мий зиёратгоҳлар, тарихий шаҳарлар ва мута-
факкир олимлар зиёрати халқаро миқёсда кенг 
тарғиб этилади. Мақсад мусулмон сай ёҳларни 
жалб қилиш орқали нафақат диний эътиқодни 
мустаҳкамлаш, балки мамлакатимиз туриз-
мида янги маҳсулотлар яратиш ва иқтисодий 
ўсишни рағбатлантириш йўлида мустаҳкам 
пойдевор қуришдир.

Ушбу пакет бўйича туристларни қабул қилиш 
учун бир қанча ташкилий ишларни бажариш 
зарур. Жумладан, Тошкент шаҳри, Самарқанд, 
Бухоро ва Сурхондарё вилоятлари зиёрат-
гоҳларидаги туристик инфратузилмани тако-
миллаштириш, бу жараёнда “мусулмон меҳ-
мондўстлиги” стандартини жорий этиш йўли 
билан меҳмонхона ва умумий овқатланиш ти-
зимида зиёрат туризми хизматлари сифатини 
яна ҳам яхшилаш талаб этилади.

Ўзбекистонлик сайёҳлар учун эса Малайзия 
кўп қиррали туристик йўналишлардан бири-
дир. Улар асосан Пенанг, Лангкави ороллари, 
Куала-Лумпур ва Малакка шаҳарларига саёҳат 
қилишни афзал кўради. Малайзия осмонўпар 
бинолари, замонавий савдо марказлари ҳамда 

дам олиш ва экотуризм йўналишларидаги кенг 
имконияти билан сайёҳларни ўзига жалб этади.

Айниқса, халқаро даражадаги курортлар 
ва пляжлар ўзбекистонлик сайёҳлар орасида 
машҳур. Лангкави ва Бату Ферринги каби экзо-
тик жойлар юртдошларимиз учун асосий дам 
олиш масканига айланди. Шунингдек, Малай-
зиянинг бой миллий ошхонаси, айниқса, денгиз 
маҳсулотларига бой таомлари ўзбекистонлик-
ларда катта қизиқиш уйғотмоқда.

Икки мамлакат ўртасида ўзаро туристик 
оқимни янада кўпайтириш учун қатор муам-
молар мавжуд бўлиб, бугун уларнинг ечими 
устида ишлаш зарур. Жумладан, ҳозир Тош-
кент – Куала-Лумпур – Тошкент йўналишида-
ги авиақатновлар сони чекланган, рейслар 
нархи баъзи сайёҳлар учун қимматлик қили-
ши мумкин. Яқинда Малайзиянинг “Air Asia X 
Berhad” авиакомпанияси самолётлари Куала-
Лумпур – Тошкент – Куала-Лумпур йўналишида 
мунтазам қатнай бошлаган бўлса-да, рейслар 
сонини янада кўпайтириш ва авиакомпания-
ларни жалб этиш муҳим.

Ҳар икки давлат сайёҳларининг аксарияти 
мавжуд имкониятлар ва туризм йўналишла-
ри ҳақида тўлиқ маълумотга эга эмас. Туризм 
агентликлари ўртасидаги ҳамкорликни кучайти-
риш, ахборот порталлари ва ижтимоий тармоқ-
ларда рекламани кенгайтириш лозим. Ўзбекис-
тоннинг туризм имкониятларини Малайзияда 
тарғиб қилиш ва аксинча, Малайзия сайёҳлик 

соҳасини Ўзбекистонда кенг ёритиш керак. Бу 
ишларни бажариш учун халқаро сай ёҳлик кўр-
газмаларида иштирок этиш, онлайн маркетинг 
стратегияларидан фойдаланиш ҳамда инф-
люенсерлар билан ҳамкорлик қилиш самарали 
бўлиши мумкин.

Яна бир муҳим масала шуки, юртимизда 
зиёрат туризми йўналишидаги меҳмонхоналар, 
зиёратгоҳлар ва туризм объектларини халқаро 
стандартларга мослаштириш керак.

Туризм ривожланиши учун энг муҳим омил-
лардан яна бири виза режимини енгиллашти-
риш ва сайёҳлар учун қулай шароитлар яра-
тишдир. Бу борадаги ишларни қониқарли деса 
бўлади. 2018 йилдан бошлаб Ўзбекистон ва 
Малайзия ўртасида 30 кунлик визасиз режим 
жорий қилинган. Бу чора-тадбирлар Ўзбекис-
тонга келаётган малайзиялик сайёҳлар сони-
нинг кескин ошишига сабаб бўлди.

Кейинги йилларда икки давлат ўртасида са-
йёҳлар учун қулай логистика имкониятларини 
яратиш масалалари ҳам муҳокама қилинмоқда. 
Шунингдек, меҳмонхоналарда мусулмонларга 
мос туризм стандартларини жорий қилиш, мах-
сус гидлар ва мобиль иловалар орқали турис-
тик хизматларни такомиллаштириш каби муам-
моларга ечим топиш ҳам долзарб масаладир.

Ўзбекистон ва Малайзия туризм соҳасида 
олий таълим ҳамкорлигини кучайтиришга кат-
та эътибор қаратмоқда. Ҳозир Малайзиянинг 
нуфузли университетлари ва Ўзбекистондаги 

олий таълим муассасалари ўртасида ҳамкор-
лик шартномалари имзоланган. Бу эса талаба-
лар ва мутахассислар алмашинувини таъмин-
лаш, малака ошириш курслари ҳамда стажи-
ровкаларни ташкил этиш имконини бермоқда. 
Бундан ташқари, малайзиялик мутахассислар 
Ўзбекистондаги туризм коллежлари ва универ-
ситетларида маҳорат дарсларини ўтмоқда.

Хусусан, Ўзбекистон халқаро ислом акаде-
мияси ва Малайзия халқаро ислом универси-
тети ўртасида ҳамкорлик шартномаси имзолан-
ди. Чунки академия бу йўналишда, айниқса, 
зиёрат туризми соҳасида етук мутахассислар 
тайёрлайди ва Малайзиянинг халқаро ислом 
университети билан яқиндан ҳамкорлик қилиб 
келади.

Келгусида икки мамлакат ўртасида туризм 
соҳасида кадрлар тайёрлашни янада ривож-
лантириш мақсадида қўшма илмий-тадқиқот 
ишларини ташкил этиш, тренинг ва семинар-
лар ўтказиш режалаштирилмоқда.

Малайзиялик сайёҳлар учун Ўзбекистонда 
махсус “Зиёрат туризми” маршрутлари ташкил 
этиш, ислом меросини ўрганиш ва маданий 
алоқаларни мустаҳкамлаш имкониятлари яра-
тилмоқда. Бундан ташқари, “Ҳалол” стандарт-
ларига мос меҳмонхоналар ва ресторанлар 
ҳам кўпайиб боряпти.

Туризм соҳаси фақат сайёҳлар оқими билан 
чекланмай, бизнес ва инвестициялар учун ҳам 
катта имкониятлар тақдим этади. Ҳозир малай-
зиялик инвесторлар Ўзбекистонда меҳмонхо-
налар, дам олиш масканлари, ресторанлар ва 
сайёҳлик хизматлари тармоғини ривожланти-
ришга қизиқиш билдирмоқда.

Шунингдек, Ўзбекистон ва Малайзия ўр-
тасида қўшма туристик компаниялар ташкил 
этиш ва махсус туризм лойиҳаларини амалга 
ошириш бўйича музокаралар олиб бориляпти. 
Инвесторлар учун инвестиция муҳитини янада 
яхшилаш ва жозибадорлигини ошириш, солиқ 
имтиёзлари, ер участкалари ажратиш ва инф-
ратузилмани яхшилаш каби чора-тадбирлар 
ҳам кўриб чиқилмоқда.

Келгусида икки давлат ўртасида сай ёҳлик 
соҳасида тадбиркорлар учун форумлар, биз-
нес анжуманлар ва кўргазмалар ташкил этиш 
режалаштириляпти. Бу орқали нафақат ту-
ризм, балки меҳмонхона бизнеси, транспорт ва 
логистика, овқатланиш хизматлари ҳамда бош-
қа соҳаларда ҳам ҳамкорликни мустаҳкамлаш 
мумкин.

Имкониятлардан самарали фойдаланиш ва 
ҳамкорликни янада ривожлантириш учун икки 
давлат ҳукуматлари ҳамда хусусий сектор ва-
киллари ҳамжиҳатликда ишлаши лозим. Шунда 
кўзланган мақсадга эришилади.

Музаффар КОМИЛОВ,
Ўзбекистон халқаро ислом 

академияси ректори

БАРҲАЁТ СИЙМОСИЙРАТ

РАСУЛНИНГ ПАТИМАТИ

Патимат Расулга бегона эмас, овулдоши, қа-
риндоши, болалигида унга эргашиб юрадиган, 
ўзидан 8 ёш кичкина жингалаксоч қизча эди. 
Йиллар ўтиб ўқишни битириб келган Расул ҳов-
лида юрган навраста сулувни бошида танимади. 
Наҳот ўша мен болалигида йиғласа овутадиган, 
онаси бирор юмуш билан чиқиб кетса қўриб ўти-
радиган жажжи қизалоқ Патимат бугун бўйи етиб 
гўзал қизга айланган бўлса деб ҳайрон қолади 
ва унга нисбатан кўнглида бир илиқлик туяди. 
Ҳамзатов Патиматга бағишланган шеърида, “Қа-
нийди яна бир бор қайтсагу болаликка, онанг 
мени чақириб қаратса мени сенга...” деб ёзади.
Патимат унга нафақат болалигидаги дўсти, 

балки бир умрлик ҳаёт йўлида ҳамроҳи бўл-
ди. У санъатшунос бўлганлиги учун адабиётни, 
шеърни жуда нозик тушунарди. Шоирнинг энг 
қаттиққўл танқидчиси ҳам, биринчи тингловчиси 
ҳам, адабий маслаҳатчиси ҳам хотини Патимат 
эди. Расул ҳар гал унга ижод маҳсулини тақдим 
этаркан, қаршисидаги тингловчи аёвсиз эканини 
ҳис қилиб турган. Хотинининг айтишича, Ҳам-
затов ҳар битта шеърини тўрт-беш марталаб 
таҳрир қилиб, кўнгли тўлмагунча қайта-қайта кў-
чираркан, баъзи шеърларининг ўчириб ёзилган 
қўлёзмалари беш-олтиталаб бўп кетган.
Шоирни яқиндан билган дўстлари “У рафиқа-

сини жуда авайларди, уни хафа қилиб қўйишдан 
қўрқарди, “хотинини ҳурмат қилмаган эр, мард 
эмас” дерди, ҳамма масалада Патиматга суя-
нарди, бамаслаҳат иш кўрарди”, деб эслашган. 
Табиий, аёли ҳам ақли заковати, меҳрибонлиги, 
тадбирлилиги ва сабр-қаноати билан бунга му-
носиб эди.

– Бир гал Патимат уларнинг оилавий дўсти, 
собиқ ДАССР министрлар совети раиси Шахру-
дин Шамхаловникига борганда Расулнинг қай-
сидир хатоси туфайли ранжиб, унга дўстона 

танбеҳ бериб қўйишини сўраган, деб эслайди 
яқин дўсти Абдулатиф. – Шамхаловнинг қўн-
ғироғидан ҳеч қанча вақт ўтмай, Расул югуриб 
келган ва эшикдан кириб-кирмай “Патимат, шу 
ердамисан? Қандай қилиб битта кулгинг учун 
бутун давлатни ҳадя қилиб юборадиган Ҳамзат 
ўғли Расулдан шикоят қилишинг мумкин-а?” дея 
хитоб қилган. Ҳозир мени роса койиса керак деб 
қўрқиб турган Патимат бошқалар билан қўшилиб 
кулиб юборади. Доим ҳар қандай қалтис вазият-
ларда ҳам юмор билан чиқиб кетадиган шоир бу 
гал ҳам осон қутулиб қолади.

Қизи Патиматнинг хотираларидан: 
– Отам учун ижоддан муҳим нарса йўқ эди. У 

кўпроқ тунги пайт ёки эрта тонгда туриб шеър 
ёзарди. Ижодхонасига кириб кетдими, уни ҳеч 
ким безовта қилмасди, ҳамма оёқ учида юриб, 
паст овозда пичирлашиб гаплашарди. Дадам 
дунёга келаётган шеърларини баланд овозда 
оҳангга солиб қайта-қайта ўқиётгани қулоғимиз-
га чалинарди. Биз яна бир гўзал ижод намуна-
си туғилаётганидан хабардор бўлардик. Тўғри, 
отам юмшоқфеъл, меҳрибон, бизга бирор мар-
та овозини баландлатиб гапирмаган одам эди. 
Аммо шеър ёзаётганда у фақат ўзи билан ёлғиз 
қоларди. Ҳатто онам ҳам беҳудага безовта қил-
масди.

Шоир хотинига бағишлар ашъор:
“Сен ўзинг қуёшим, ойим, юлдузим.
Сен ёнимда бўлсанг жўшади баҳор,
Агарда йўқ эсанг бошланар кузим…”
Мана остонада турар ўша нур,
Ижозат сўрайди уйга киришга.
“Сенми? – жеркир шоир.
– Худо хайр бергур,
Халақит бермагин ижод қилишга”.

Табиий, уйдаги хўжалик ишлари, бозор-ўчар, 
бизнинг дарсларимиз, орқаси узилмас келди-кет-
дилар ҳаммаси онамнинг зиммасида эди. Онам 
санъатшунослик музейи директори эди. Дав-
лат иши, илм қилиш билан бирга яна катта бир 
масъулият – шоирнинг хотини бўлишдек бурчни 
ҳам рисоладагидек эпларди. Махачқалъадаги 
уйимизнинг қурилиши, усталар билан келишиш, 
архитектураси ҳаммаси онамнинг ташаббуси би-
лан бўлган. Тўғри, отам моддий томонини ҳал 
қилиб берган, аммо бошқа ҳеч нима билан иши 
бўлмаган. У ҳатто ўзи учун битта дастрўмолчаям 
сотиб олмаган, ҳамма нарсасини онам олиб ке-
ларди. Уйимизда меҳмон келмаган пайт деярли 
бўлмасди. Отам доимий ташрифлар, дўсту ёр 
танишлар, шеърият мухлислари, шогирдлари-
дан ортмасди. Биз отам билан жуда кам бирга 
бўлардик. У киши сафарларда кўп юрарди. Дои-
мий учрашувлар, тадбирлар, йиғилишлардан 
бўшамасди. Ҳар гал сафарга кузатиш ва кутиб 
олишда ҳаммамиз онам билан оилавий чиқар-
дик. Дадам бизни ва рўзғорни онамга топшириб 
узоқ юртларга учарди.
Агар сен бўлмасанг ёруғ оламда,
Менинг ҳар бир куним ўтарди карахт.
Сенсиз мени ҳеч ким ёқмасди ғамда,
Сенсиз менга ҳеч ким беролмасди бахт.
Сенсиз ишқ ўтида қандай ёнардим?
Сафардан соғиниб келардим кимни?
Агар сен бўлмасанг қандай ёзардим,
Ишққа бағишланган ашъорларимни?
Шоирлар болаларга ўхшайди – уларга алоҳи-

да парвариш керак, деган гап бор. Чиндан ҳам 
ҳақиқий шоирларда ёш болаларга хос софдил-
лик, беғуборлик, ростгўйлик, таваккалчилик, 
хаёлпарастлик каби кўплаб хислатлар мавжуд. 
Бу фазилатлар баъзан ўзининг зарарига ишла-
са ҳам, шоирнинг бошқа иложи йўқ – у бошқа-
ча яшолмайди. Шу боис унга ёнида бир умрлик 
жонкуяр, меҳрибон ҳамроҳ керак бўлади. Кулса 
куладиган, куйса... ундан олдин кўз ёш тўкадиган 
дарддош, елкадош. Расул ва Патимат ярим аср-
га яқин биргаликда ана шундай ҳамфикр, ҳам-
дард бўлиб яшашди. Уларнинг турмуши ҳақида 
замондошлари, дўстлари доим ҳавас билан га-
пиришади. Патимат Ҳамзатовдан уч йил бурун 
69 ёшида оламдан ўтади.

“Отам онамсиз жуда қийналди, унинг йўқли-
гига ишонгиси келмасди, кўчадан кириб келиб, 
онанг бирор ёққа кетдими, ҳозир келиб қолар, 
дерди. Уч йил ёлғизликдан сўнг у ҳам ортидан 
кетди”, дейди қизи. Расул Ҳамзатовни юртдош-
лари, масъул шахслар Махачқалъадаги аллеяда 
дафн қилмоқчи бўлиб тайёргарлик кўришаётган-
да, қизлари отамни туғилиб ўсган ерига, онам-
нинг ёнига қўямиз, улар доим бирга бўлишганди, 
ёнма-ён ётишлари керак, дегач, қишлоғи Цадага 
олиб кетишади. Улардан уч қиз Зарема, Патимат 
ва Салиҳат ҳамда 4 набира қолди. Ҳозирда қизи 
санъатшунос Салиҳат Ҳамзатова онаси номи-
даги санъатшунослик музейида директор бўлиб 
ишлайди.

Шаҳноза РОФИЕВА тайёрлади.

Қизилтепа деган Худо ярлақаган 
бир табаррук жойда ҳам худди шу-
нақа бир муҳаррир бор: Раҳимжон! 
У ҳам бутун Қизилтепанинг киром 
аҳлини газетаси саҳифаларида ях-
шиликларга ўргатди ва мудом эз-
гуликларга чорлади. Халқ ичидан 
доим шундай халқпарварлар ети-
шиб-чиқиб туради-да!
Одил Ҳотам ўз шеърлари ин-

сон заҳматларига даво ва малҳам 
бўлишини орзу қилди. У респуб-
ликада катта-катта лавозимларда 
ишлаши мумкин эди. Бунга ақл-ид-
роки, билими, феъл-атвори кифоя 
қиларди. Аммо туғилган ери унга 
шу қадар азиз эдики, бу жонбахш, 
сафобахш ерни ташлаб кетишни 
истамади. Кармана ҳам уни ўз ис-
сиқ бағридан бўшатмади, тарих уни 
ўзига қаттиқ чирмаб олган, илҳом-
бахш поэзияни ҳам, маъсум му-
ҳаббатини ҳам шу Худо ярлақаган 
ердан топди.
Кармана неча минг йиллик та-

рихларга шоҳид. Бу ерларда ай-
қирган Зарафшон, бу ерларда мо-
дарий тараққиётнинг Сармиши. 
Бу ерларда кўҳна турк маконлари 
Конимех ва бора-боргунча, кета-
кетгунча Маликчўл (уни ўзбеклар 
Ўртачўл ҳам дейдилар. О, бу Ўр-
тачўлнинг континентал сарин ҳаво-
си!). Минг йиллар оша карвонлар 
Кармана йўлларидан ўтади. Сал 
нарида авлиёмакон Бухоро, яна 
бироз берида буюк Зарафшон тоғ-
лари. Сир-синоатга тўла Сармиш 
ғорлари. Мингларча йилларнинг 
инсоний ёдгорликлари. Нақшу ни-
горлари! Уларни ташлаб қаерга 
кетсин шоир! Одил уларнинг бари-
ни тарихий теранлиги ва маҳобати-
да ифодалашга сўзлар, таърифлар 
топди. Карманадаги тунлар, кун 
ўртаси, саҳар чоғларидаги сарин 
ҳаволар файзиёб Заминнинг яна 
қайси гўшаларида топиларкан? Бу-
ларни қаерга ташлаб кетсин Одил 
Ҳотам! У шеърларида Кармана ру-
ҳини топди. Одил Ҳотамни тарих 
бағридаги одам деб таърифладик. 
Бу Кармана ва атроф шукуҳининг 
ҳам таърифи. Мана:
Бобомерос энг теран қайғу
Балхтутдай чайирдир нақлим...
Байтнинг мазмуни озгина унинг 

устида шошмасдан ўйласангиз 
чиқади. Кармана ва атрофлари-
нинг, чунончи Конимехнинг бутун 
маъноси мана шу чайирликда. Бу 
чайирликни чўллар тарбиялаган. 
Одамлар ҳам чайир, корафта. Қи-
йинчилик олдида қараб ўтирмайди. 
Йўл, чора топади. Чайирликда гап 
кўп. Ва яна пухталик, пишиқликда. 
Кармана шу уч одамийлик билан 
асрларки омонликда истиқомат қи-
либ келади. Чайир, пухта, пишиқ 
бўлмасанг, бу ерларда адл оёқда 
туролмайсан. Тарих яратолмай-
сан. Яна шу чайирликка ўхшаган 
чийралган сўзлар бор. Одил Ҳотам 
шундай сўзларнинг аниқ таърифла-
рини топган. Улар Конимех, Учтут, 
Кўҳак қудуқларининг зулмат тубла-
рида ётади. Ва ёши ҳам камида ўн 
минг йилдан кам эмас. Мана:
Зуваласи пишиқ, қадди тик,
Ўжар халқим ерни гуллатган...
“ПИШИҚ”, “ТИК”, “ЎЖАР”. Бу-

лар “ЧАЙИР”ни тўлдиради. Чайир 
бош белги. Фазовий белги. Карма-
нанинг қиёфасини кўрдингизми, 

ҳис қилдингизми? Юрт характери 
шаклланган манбалар, маншалар. 
Одил Ҳотам ижоди мана шундай 
таърифларни тополгани билан ба-
диий қимматли. У донишмандга 
ҳам ўхшайди.
Биз туркийлар чўллардан чиқ-

қанмиз, чўллар билан туғишган-
миз, чўлларга тарихий киндиклари-
миз боғланган. Чўлларни севамиз. 
Худо бизни сийлаган ва чўлларини 
берган. Шувоқ, янтоқ, саксовул, эр-
манни қавм-қариндош тутганмиз. 
Биздан янтоқ иси келади. Янтоқ 
исли халқмиз. Тоғлар бошимизда. 
Дарёлар “ОБИД” деб атайди. Улар 
табиатнинг доимий ибодатини дои-
мий адо этадилар.
Нафас олаётган 

ғиштлардан ҳамон 
Мозий гулларининг 

бўйлари анқир,
шоир шундай ёзаркан, буни бўй-

тумор қилиб олгимиз келади. Шоир 
яна ёзади:
Работим дарвозаси 
Келажакка очилган. 
Маликчўл шоири шундай деб ёз-

ган. Унинг дарвозасидан чин олам 
очилмоқда. Энди бу – бизнинг 
оламларимиз.
Одил Ҳотамовнинг “Хирмон” деб 

номланган “Сайланма”сини ўқиб 
завқим тошади. Чўлдаги қудуқ ол-
дида ўтиргандай бўламан. Китоб-
нинг номи мени ўйлатади. Қадимий 
сўғдий тилимизда “хармана” Катта 
сарой деган маънони англатаркан. 
Тарихни яхши билган Одил Ҳотам 
“Сайланма”ни “Хирмон” деб атаб, 
унинг кўҳна тарихий маъносига ҳам 
ишора қилган. Бу хирмон атрофига 
унинг қатор-қатор шогирдлари, жум-
ладан, Вафо Файзуллоҳ ҳам жам бў-
лишган, улар устоз ижодидан, унинг 
маърифатли сўзидан баҳраманд.
Одил Ҳотам ялтироқ шеър ёз-

масди. Нондек содда ва одамнинг 
кунига ярарди. Нонга безакнинг ҳо-
жати йўқ. Шеърнинг безаги ҳам, эҳ-
тимол, унинг ўтмишида қолгандир. 
Аммо у – маърифатимизнинг ризқ-
рўзи. Мен ҳар куни эрталаб эши-
гимдан иккита тандир нон ва икки 
қатор шеър кириб келишидан қуво-
наман. Улар ҳаётга ажиб мазмун 
бағишлайди. Мисол учун шоирнинг 
“Сайланма”сидан манави тўрт қа-
тор шеърни ўзим учун ёзиб олдим: 
Булутлар ҳам ҳорийди, 
Туғилади шаршара.
Аёл кўзи ёрийди, 
Давом этар шажара...
Одилжоннинг “Шаршара”га “ша-

жара”ни қофия қилаётганини ай-
тинг. Бунга ота-бобо шоиримиз 
Лутфийнинг том завқи келган бў-
ларди. Бу ердаги ажиб айланани 
айтинг. Мен ўзим шеърни айлана 
деб биламан. Қалб ва коинотнинг 
айланаси. Унинг теграсида илоҳий 
туркумлар айланади. Одил Ҳо-
там шеърларида хаёл ва ҳаётнинг 
шундай мўъжиза айланалари кўп. 
Фақат энди уларга айлана деб қа-
раяпмиз. Бу айланани спирал ҳам 
дейиш мумкин. Спиралнинг юрак-
дан жой олиши осон ва мустаҳкам.
Шоирдан Катта саройдай шеър-

лар қолди. Булар чин бепоён Ма-
ликчўл шеърлари.
Чиндан, уларнинг завқи бўлак.

Иброҳим ҒАФУРОВ,
Ўзбекистон Қаҳрамони

Қадим карманалик туб шоир, 
журналист ва муаллим Одил 
Ҳотамов бутун умрида, бошқа ҳеч 
қаерга қўзғалмасдан, бир ерда 
муқим яшади. Бу билан дунёда 
Карманадан ҳам гўзал жой йўқ 
демоқчи бўлди. Туман газетасини 
чиқарди. Унга юрагининг қўрини 
берди. Кўзининг нурини бағиш-
лади. Ёш шоирларни тўплади. 
Шогирдлар етиштирди. Карма-
наликларнинг дардларини тенг 
бўлишди. Уларни тинглашдан ҳеч 
қачон чарчамади. 

ÌÀËÈÊ×¤Ë 
ØÎÈÐÈ

ЁХУД ШОИР ОДИЛ ҲОТАМ ҲАҚИДА 
СОҚИЙ НИМА ДЕЙДИ?

Гуллар тақса баҳор – сени ўйлайман,
Тушса боғларга қор – сени ўйлайман,
Тонглар отса оппоқ – сени ўйлайман,
Ёз хандон урган чоқ – сени ўйлайман,
Қайтиб келса қушлар – сени ўйлайман,
Ортга елса қушлар – сени ўйлайман.
Қиров тушган баргга термулиб бир дам,
Ўйлайман мен сени, унутиб ором.
Ақлли қиз бўлиб бўй етгандирсан,
Мен сени ўйлагач туну кун, мудом.

* * *
Сен ҳақда ўйларим шеърга солсам, чин,
Бир девон бўларди – улкан, зиёда.
Имоним комил, сен бундоқ китобнинг
Иккинчисин топмас эдинг дунёда.
Бироқ, афсус, ҳали бу девон юпқа,
Ўлтирмоққа қунт-ла тоқатим озроқ.
Чунки вақтни шеърга бергандан кўра,
Сен-ла ўтказганим мен учун созроқ.

* * *
Дугоналарингга мен бахт тилайман, о!
Топила қолсин эр уларга, илло!
Тағин наҳот ғурбат домида қолсанг,
Бўлмасми эшикни тамбалаб олсанг!
Ёнгинангда изғиб – тўлдим мен хунга,
Бироқ улар фаҳми етмас ҳеч бунга.
Соатга боқаман, у сира жилмас…
Овсар меҳмонларинг кетишни билмас.
Бирин жағи тинса, бири бошлар гап,
Чидай олмас бунга ҳеч қандай асаб!
Айтгин, биз шом пайти 

суҳбат қурган дам
Кирмасин уларнинг биронтаси ҳам!
Шоирга-да, шундоқ холи он керак,
Халал беришдими, тугар у, бешак…
Шўрлик кўнглим эшик чертилмаса дер,
Дугоналарингга, о, тезроқ чиқсин эр.

* * *
Қара, қор авжига чиқмоқда бирам,
Майли сочларингга қўнсин, йўқ гинам!
Шамол ҳам гувласин – ишим йўқ, бироқ,
О, нега у сени қучар бесўроқ!..

* * *
Эслайман ёзғириб ўлкаларда ёт,
Олисларда қолган кулбамни бот-бот.
Тушимга киради пурвиқор тоғлар
Ва учқур тулпорни минганим чоғлар.
Булоқ ҳам ёдимга тушади такрор,
Ундан сув тутганди у менга илк бор.
Сўқмоқ эсимдадир – шудринг қучган, нам,
Кузатиб қоларди мени субҳидам.
Фақат ёд этмадим мен сени тақир,
Чунки унутмадим бир он ҳам, ахир!

Мирпўлат МИРЗО 
таржимаси

Машҳурларнинг аёлларига ҳамма ҳавас қилади. Гўёки уларнинг ҳаёти 
ҳар томонлама тўкис, фақат бахтдан иборатдай. Аслида-чи? Балки, эл 
назарига тушган инсонларнинг рафиқаларига икки карра оғирроқдир? 
Агар унинг турмуш ўртоғи миллат қайғуси, шеър дарди билан яшаётган 
катта шоир бўлса-чи? Улар аввало турмуш ўртоғи учун нафақат яшашга, 
балки у каби ўйлаб, у каби севиб-нафратланадиган, айни пайтда у билан 
мавжуд муҳит орасида кўприк вазифасини бажара оладиган елкадош 
бўлишга мажбур. Доғистон халқ шоири, авар миллатининг фахри Расул 
Ҳамзатовнинг рафиқаси Патимат Ҳамзатова ҳам чин маънода шоирнинг 
ярми, садоқатли дўсти, сирдоши ва энг биринчи тингловчиси бўлган.
Шоир Расул Ҳамзат “Муҳаббат илми” шеърида “Математик эмасман, 

менга қизиқмас рақам, камина патематик, қанча маъно бунда жам. Чунки 
бутун умримни бағишладим шу фанга, Чунки бутун ҳаётим фидодир 
Патиматга” деб ёзган эди. У мен патематика фанлари докториман деб 
ҳазиллашарди.

ҚИЗИМ ПАТИМАТГА

Президентимиз Шавкат Мирзиёев-
нинг яқинда мамлакатимиз ёшлари 
билан бўлиб ўтган самимий муло-
қотидан олинган таассуротлар биз 
каби навқирон ижодкорларга ҳам 
илҳом ва куч бағишлаб келаётир. 
Учрашувда ёшлар билан ишлаш 
натижадорлигини ошириш, уларга 
янада кенг имкониятлар яратиш чо-
ра-тадбирлари муҳокама қилинди, 
фаол ёшларнинг таклифлари эши-
тилди.

Мулоқот аввалида Президентимиз 
азму шижоатли, навқирон ёшлар би-
лан учрашиб турганидан мамнунли-
гини билдириб, уларнинг тимсолида 
Янги Ўзбекистоннинг бугунги ва эр-
танги бунёдкорларини кўраётгани-
ни таъкидлар экан, иштирокчиларга 
қарата “Ёшлик – бу қалбнинг олтин 
сози” дея ардоқли шоиримиз Эркин 
Воҳидовнинг “Ёшлигим” шеърини 
ёдга солди ва ёшларни халқимизнинг 
олтин фондига қиёслади.
Учрашув давомида турли соҳалар-

даги ютуқлари билан тенгдошларига 
ўрнак бўлаётган ёшларимизнинг сафи 
тобора кенгайиб бораётгани таъкид-
ланди. Айни кунларда дунёдаги “топ” 
олийгоҳларда 1,5 мингдан зиёд та-
лаба таҳсил олаётгани Ўзбекистон 
тарихида шу вақтгача кузатилмагани 
айтилди.

– Бунинг бош омили нимада, деб 
сўрасангиз, мен, аввало, ёшларга 
муносабат давлат миқёсида бутун-
лай ўзгарганида, деб жавоб берган 
бўлардим. Ўғил-қизларимиз ёшлар 
масаласи давлат сиёсатининг усту-
вор йўналишига айланганини сезиб, 
ўзларига беқиёс куч олмоқда, – деди 
Президентимиз.
Йиғилишда мамлакатимизнинг иж-

тимоий-иқтисодий ҳаётида ёшлар-
нинг ўрни нақадар муҳим экани бир 
неча бор таъкидланди. Уларнинг 
инсон камолоти учун зарур бўлган 
барча соҳаларда амалга оширган 
улуғвор ишлари қаторида бугундан 
кечиктирмасдан – айни дамда бажа-
рилиши зарур масалаларга Прези-
дентимиз атрофлича тўхталиб, қим-
матли фикр-мулоҳазаларини билдир-
ди. Маънавий тарбия ва мафкуравий 
иммунитетни кучайтириш, ёшларни 
ёт ғоялардан асраш ҳар бир фуқа-
ронинг муҳим вазифасига айланиши 
шартлиги қайд этилди.
Мутасаддиларга ёшларнинг маф-

куравий хавфсизлигини таъминлаш, 
уларнинг дардига малҳам бўлиб, 
муаммосини ҳал қилиб, турли ғоявий 
хуружлардан асраш, зарарли ахбо-
ротлардан ҳимоя қилиш ишларини 
кучайтириш вазифаси топширилди.
Хусусан, ёшлар маънавиятини 

юксалтиришда бадиий адабиётнинг 
ўрни жуда катта экани эътироф этил-
ди. Бундан қирқ йил олдин устоз шоир 
Эркин Воҳидов ташкил этган “Ёшлик” 
журнали фаолиятини кучайтириб, уни 
яна ёшларимиз севиб ўқийдиган жур-
налга айлантириш муҳимлиги таъкид-
ланди.
Президентимизнинг бу сўзлари 

наинки ёшларни, балки ижодкор-зиё-
лиларимизни ҳам тўлқинлантириб 
юборди. Негаки, бу журнал ўзбек хал-
қининг сўнгги қирқ йиллик тарихида 
муҳим аҳамият касб этган нашрдир. 
Ўтган йиллар мобайнида журнал кўп-
лаб истеъдодларни кашф этди, мил-
латнинг адабий-бадиий тафаккурига, 
интеллектига, маданияти ва санъати-

га сезиларли таъсир кўрсатди, десак, 
асло муболаға бўлмайди.
Ижодкор-зиёлиларимизга маълум-

ки, “Ёшлик” ўз даврида ижтимоий-
адабий зарурият билан майдонга 
келган. Таниқли ёзувчи Хайриддин 
Султонов журнал ташкил этилган кун-
ларни хотирлаб шундай ёзади:

“Ўзбекистон адабий жамоатчилиги 
узоқ кутган, бунга эришиш учун кўп 
ҳаракат қилган “Ёшлик” журнали таъ-
сис этилиб, унга Эркин Воҳидов бош 

муҳаррир этиб тайинланди.
Янги раҳбар ижодий жамоа бораси-

да маслаҳат сўраб, “Гулистон” жур-
налининг собиқ бош муҳаррири, устоз 
Асқад Мухторга мурожаат қилади. Ас-
қад ака “Гулистон”да ишлаган Саъдул-
ла Сиёев, Абдулла Шер, Эркин Аъзам, 
Сулаймон Раҳмон каби ижодкорлар би-
лан бирга мени ҳам “Ёшлик”ка тавсия 
қилади. Орадан кўп ўтмай биз – эски 
“гулистон”чилар янги журналда иш 
бошладик. Шу маънода, “Ёшлик” жур-
нали асли “Гулистон” бағридан униб 
чиққан, дейишимиз ҳам мумкин”.
Асқад Мухтор таълимини олиб, Эр-

кин Воҳидов билан бақамти иш бошла-
ган устозларимиз нашрга тайёрлаган 
журналнинг илк сонларини қўлга олиб 
ўқир экансиз, хазина топгандек қувона-
сиз.
Нашрнинг дастлабки сонига эли-

мизнинг ардоқли фарзанди, давлат ва 
жамоат арбоби Шароф Рашидов оқ 
йўл берар экан: “Ёшлик” боғида ян-
ги-янги булоқлар кўз очиб, ундан 
адабиёт ихлосмандлари ўз ташна-
ликларини қондира олсинлар. “Ёш-
лик” боғидан бошланган жилғалар 
адабиётимизнинг жўшқин, катта 
дарёларига бориб қўшилсин, бутун-
бутун элларнинг маънавий,   руҳий 
дунёсига, завол етмас хазинасига 
айланиб кетсин”, деб ёзганди.
Муҳтарам Президентимиз ёшлар 

билан мулоқот давомида “Ёшлик” 
журнали фаолиятини кучайтириш 
лозимлигини алоҳида таъкидлага-
ни бежиз эмас. Айниқса, китобхон, 
адабиётсевар ёшларга: “Келгуси-
да Учинчи Ренессанс пойдевори-
ни яратадиган янги Хоразмийлар, 
Берунийлар, Ибн Синолар, Мир-
зо Улуғбек ва Алишер Навоийлар 
қаердан пайдо бўлади? Бу улкан 
вазифаларни ким бажаради?
Мен қайта-қайта такрорлашдан 

чарчамайман. Албатта, бу эзгу ғоя-
ларни сизлар – бугунги Янги Ўзбе-
кистон ёшлари амалга оширасиз-
лар”, деб ишонч билдириши ижодкор 
зиёли ёшларимизни беҳад қувонтир-
ди.
Азалдан донишманд халқимиз ада-

биётни таянч деб билган. Шунга кўра, 
унинг истеъдодли фарзанди баралла 
“Адабиёт яшаса – миллат яшай-
ди”, деб хитоб қилди. Мамлакати-
миз ёшларининг ягона адабий-ижти-
моий журнали фаолиятини қайтадан 
жонлантиришга қаратилган рағбатни 
адабиётимизга ва миллатимизга кўр-
сатилган юксак эътибор деб биламиз.
Комил ишонч билан айтамизки, бу 

борада амалга оширилиши кўзланган 
ҳар бир ташаббус учун ижодкор-зиё-
лилар, ёшлар фидокорлик кўрсатади. 
“Ёшлик”нинг янги қадамлари, соҳир 
нафаси ҳар биримизга қутлуғ бўлсин!

Нурилла ЧОРИЕВ,
“Ёшлик” журнали 
бош муҳаррири

Олимжон Давлатов мулоҳазаларини де-
вон қатор имловий хатолар билан кўчи-
рилган, дея давом эттириб, Навоий хаттот 
Султонали Машҳадий фаолиятини юксак 
баҳолаб “қитъаларининг бирида Султон али-
нинг қалами тақдир қаламидек хатосиз ёза-
ди” деган таърифига асосланган ҳолда шун-
дай ёзади: “Бу эса у (яъни девон) Султонали 
Машҳадий томонидан китобат қилингани ҳа-
қидаги фикрнинг ҳақиқий эканлигига шубҳа 
соясини солади”.
Биз ўз даврида юксак хаттотлик санъати 

намунаси сифатида кўчирилган бир неча 
ноёб қўлёзмалар учун Султонали Машҳа-
дийдан ҳар қанча миннатдор бўлсак арзий-
ди. Бу қўлёзмалар бутун дунёда темурийлар 
даври хаттотлик санъатининг гўзал, нодир 
намуналари сифатида эътибор қозонган ва 
эътироф қилинади. Котиб кўчирган бу ноёб 
қўлёзмаларнинг аксарияти илмий-танқидий 
матн тузиш учун манба бўлган. Бироқ имло 
қоидалари унификация қилинмаган, адабий 
меъёр (норма) аниқ белгиланмаган даврда, 
шароитда иш кўрган ҳар қандай котиб, та-
биийки, баъзи бир имловий хатоларга йўл 
қўяди. Бу ҳолат нафақат Шарқ китобат ма-
данияти учун хос, балки ўз тарихий тарақ-
қиётида қўлёзма китоблар босқичини босиб 
ўтган бошқа халқларга ҳам бирдек тегишли-
дир. Бундан ташқари, ёзма ёдгорлик ҳақида 
муҳим маълумот берувчи, айтиш мумкинки, 
асарнинг паспорти сўнгги саҳифаси – коло-
фон ҳисобланади. Колофонда эса Султона-
ли Машҳадий ўз исм-шарифини ҳамда кўчи-
рилган санани 1465 йил деб (биз колофон 
масаласига яна қайтамиз) аниқ қайд этган.
Бошқа тарафдан, шоирнинг ёшлик йил-

ларида ёзилган беш ғазалдан фақатгина 
биттасининг “Илк девон”дан жой олиши бу 
– девон тартиб бераётган ёхуд уни буюртма 
қилган кишининг хоҳиш-иродаси ёки эсте-
тик диди билан боғлиқдир. Яна бир жиҳати, 
ўрта асрлар шароитида муаллиф томонидан 
ёзилган асарнинг ёзма шаклда қайд этили-
ши бугунгидан бутунлай фарқланган. Сул-
тонали томонидан кўчирилган мазкур девон 
эса хронологик шартли равишда “Илк девон” 
деб номланса-да, аслида терма девондир. 
Навоийшуносликда шоир девонлари ман-
башунослик, адабиётшунослик аспектида 
бир қадар тадқиқ этилган бўлишига қарамай, 
терма девонлар махсус тадқиқот объекти 
бўлганича йўқ. Ушбу терма девонларнинг 
мазмун-мундарижаси қандай эстетик прин-
цип асосида саралаб олинганлиги, қайси 
мавзудаги шеърларнинг етакчилик қилишини 
(ишқий ёхуд ирфоний) аниқлаш ҳамда макон 
ва замон кесимида тадқиқ этиш, муайян давр 
адабий жараёнида тутган мавқеини белги-
лаш ҳозирча очилмаган қўриқ бўлиб туриб-
ди. Эслатиб ўтамиз, айни муаммоларни та-
рихий-функционал метод (бошқа методлар 
билан уйғун ҳолда) ўрганади. Лекин ҳозир 
гап бу ҳақда эмас.
Бутун умрини шоир қўлёзмалари ичида ўт-

казган, машҳур котибнинг хат услубини яхши 
билган таниқли матншунос Порсо Шамсиев 
“Сабъаи сайёр”нинг танқидий матнига ёзган 
сўзбошида ишга жалб этилган манбаларга 
илмий тавсиф бера туриб, Султонали кўчир-
ган қўлёзма юзасидан шундай ёзади: “Маъ-
лумки, котиб бирор асарни кўчирганда, ил-
мий савияси ҳар қанча тузук ва ўзи эҳтиёткор 
бўлишига қарамай, кўпинча хатнинг шаклига, 
техникасига диққат қилиб, механик равишда 
хатоларга йўл қўйиб юбориши мумкин. Бу 
жиҳатдан, Султонали Абдулжамилга нисба-
тан, ҳатто М нусха котибига (М – “Хамса”нинг 
1571 йили кўчирилган нусхаси – А.Э.) нисба-
тан ҳам кўпроқ хато қилади. Бу кишида сўз-
даги айрим ҳарфларни тушириб қолдириш 
кўп такрорланадиган ҳодисалардан ҳисоб-
ланади”. (П.Шамсиев “Сабъаи сай ёр” илмий-
критик текст.Т,.1956. 10 б.)
Қўшимча далил сифатида яна шуни ай-

тиш мумкинки, Султонали тарафидан На-
воийнинг ҳижрий 898/милодий 1492-1493 
йилларда кўчирилган яна бир терма девони 
(ЎзР ФА ШИ фонди, №790) ва ҳижрий 890/
милодий 1485 йили кўчирилган Ҳофиз де-
вонини (ЎзР ФА Алишер Навоий номидаги 
Давлат адабиёт музейи фонди, №85) “Илк 
девон” билан чоғиштирганда хат услуби, 
матннинг жойлашуви, ҳарфларнинг ёзили-
ши ҳар икки ёдгорликнинг котиби бир киши 
эканлигини яққол кўрсатади. Шунингдек, тер-
ма девонда (№790) айрим сўзларнинг тушиб 
қолиши, имловий хатолар ҳам мавжуд. (Биз 
айни нуқтага диққатимизни қаратган ва бу 
борада ўзининг самимий, беғараз ёрдамини 
аямаган манбашунос Отабек Жўрабоевдан 
миннатдормиз).
Алишер Навоийнинг Султоналига берган 

баҳосини эса унинг хаттотлик маҳоратига 
бўлган юксак ҳурмати ҳамда эътирофи сифа-
тида қабул қилсак тарихан ва мантиқан тўғри 
бўлади. Мақола муаллифи “Илк девон”дан 
жой олган қуйидаги сатрларни тилга олади:
Мувофиқ кийдилар, 

бўлмиш магар Наврўз ила байрам,

Чаман сарви ёшил хилъат, 
менинг сарви равоним ҳам.

Унингча, мазкур ғазал шоирнинг ёшлик 
даврига мансуб эмас ва матнда шунга ишора 
мавжуд: “Матлаъдан Наврўз билан ҳайит бир 
кунга тўғри келгани ҳамда боғдаги сарв каби 
ёрининг айём муносабати билан яшил кий-
гани шоирга чексиз илҳом ва қувонч бағиш-
лагани англашилади. Милодий 1471 (ҳижрий 
875) йили Наврўз билан Рамазон ҳайити бир 
кунга тўғри келганини ҳисобга олсак, бу ға-
зал ҳам шоирнинг ўрта ёш даври лирикасига 
мансублиги маълум бўлади”. Биринчидан, 
муайян ғазалнинг таҳлили бадиий контекст-
дагина тўлиқ очилади. Ғазалдаги мавзу “боғ-
даги сарв каби ёрининг айём муносабати 
билан яшил кийгани шоирга чексиз илҳом 
ва қувонч бағишлагани” бўлиб, бу ижодий 
ният байтма-байт изчил ифодаланган. Ик-
кинчидан, матлаъдаги “байрам” сўзи иккинчи 
мисрадаги “ҳам” сўзига нисбатан қофия та-
лаби билан қўллангандир. Бундан ташқари, 
шоирнинг ёшлик даврига мансуб шеърлари-
ни махсус тадқиқ этган таниқли навоийшунос 
Ёқубжон Исҳоқов айрим ғазалларнинг маъ-
лум воқеа муносабати билан ёзилганини чи-
ройли исботлаб берган. Масалан, қуйидаги 
ғазал бунга ёрқин мисолдир:
Сарвинозим, йўқ ажаб, гар рўзадин топ-

миш малол –
Ким, сув ичмасдин топар бар муждалиғ 

нозик ниҳол.
Олимнинг аниқлашича, 1456–1460 йил-

ларда рўза ёз ойларига тўғри келган ва у Жо-
мийнинг шу мавзуга доир ғазали билан из-
чил чоғиштириб шундай ёзади: “Ҳар ҳолда, 
бу ғазал рўзанинг иссиқ кунларида ёзилгани 
аниқ. ...Шунинг учун ҳам Навоийнинг ғазали 
турмушга яқин туради, ҳаёт билан бевоси-
та боғланиш унга маълум даражада кон-
кретлилик ва жон бахш этган”. (Ё.Исҳоқов. 
Алишер Навоийнинг илк лирикаси. Т. 1965. 
38-39-бетлар) Муҳтарам устоз дақиқ таҳлил-
лар орқали “Илк девон”дан жой олган талай-
гина шеърларни шоирнинг ёшлик йилларига 
мансублиги, уларнинг ғоявий-бадиий хусу-
сиятларини ҳамда ёш ижодкорнинг адабий 
анъанага нисбатан ижодий муносабатини 
рад этиб бўлмас далиллар билан кўрсатиб 
берган.
Мақола муаллифи Олимжон Давлатов-

нинг далилларидан яна бири шуки, у “Илк 
девон”дан жой олган “Ҳар гадоким, бўрёйи 
фақр эрур кисват анга” деб бошланувчи ға-
залдаги “шоҳи Ғозий” сифати Султон Ҳусайн 
Бойқарога нисбатан қўлланган деган фикрга 
асосланиб шундай ёзади: “Тарихдан маъ-
лумки, шоҳи Ғозий – Ҳусайн Бойқаро 1469 
йили салтанат тахтига ўтирган. Демак, ғазал 
1469 йилдан кейин ёзилган. Бундан “Илк де-
вон” қўлёзмаси ҳам колофонида қайд этил-
гани каби ҳижрий 870, милодий 1465-1466 
йили эмас, балки кейинги даврда кўчирил-
гани аёнлашади”. Биринчидан, тарихий ман-
баларда бу эпитет айнан 1469 йилдан сўнг 
Султон Ҳусайн Бойқарога нисбат берилгани 
хусусида далил учрамайди. Иккинчидан, Ҳу-
сайн Бойқаро ҳарбий ҳаракатларни, мулк-
гирлик сиёсатини Абулқосим Бобур вафоти-
дан (1457 йил) сўнг бошлаган ҳамда 1469 
йилга довур дастлаб Марв шаҳрини, 1458 
йили эса Астробод вилоятини забт этган ва 
Хоразмнинг айрим ерларини қўлга киритган 
эди. Бундан ташқари, Хондамир ҳукмдорни 
“хоқони Мансур” деб алқаса, Навоий “Соҳиб-
қирон” дея улуғлайди. Ўйлашимизча, юқори-
даги далил “Илк девон”нинг кўчирилиш сана-
сини рад этиш учун етарли эмас. Ғазалнинг 
мазмун-моҳиятига келсак, домлаи калон 
Ёқубжон Исҳоқовнинг байтма-байт атрофли-
ча талқини қуйидагича: “Бу ғазалнинг ҳар бир 
байти ёш Навоийнинг нақшбандийлик мазҳа-
бининг (ўз давридаги, албатта) моҳиятини 
тушуниб етганлиги ва ўзи ҳам ана шу пози-
цияда туриб, унинг муҳим ғояларини шеърий 
йўл билан тарғиб ва ташвиқ қилганлигини 
яққол кўрсатиб турибди”. (Ўша китоб 63-бет). 
Ушбу мулоҳазалар бугун навоийшунослик-
да бир қадар формаллашиб қолган “Навоий 
1476 йили Жомийга қўл бериб нақшбандий-
лик сулукига кирган” деган қарашни тубдан 

қайта кўришни тақозо этади.
Олимжон Давлатов мазкур девоннинг 

факсимиле нусхасининг нашри юзасидан 
ёзади: “Бу ҳолатни мураккаб давр ва ҳукм-
рон мафкура билан боғлиқ равишда тал-
қин қилиш, англаш тўғрироқ бўлади. Чунки 
Навоийнинг нафис қўлёзмалари, шоҳона 
безакли куллиётлари бўлса-да, уларнинг 
факсимиле нусхасини чоп этишга совет-
ларнинг на маблағи, на рағбати бор эди. 
Шоир қўлёзмасини “шаклан миллий, мазму-
нан социалистик” қолипга туширмоқ учун 
Грибоедов хуни эвазига келтирилган қўлёз-
мани “Эрон ва Россия урушининг олдини ол-
ган асар” сифатида талқин этиш ҳукмрон 
партия сиёсатига мос келарди. Шу сабаб 
Ҳамид Сулаймон Навоийнинг барча нусха-
ларидан айнан шунисини танлаган бўлса 
ажаб эмас”. Албатта, мафкуравий яккаҳо-
кимлик оқибатида улуғ шоир меросини (ир-
фоний-диний асарларини айниқса) тўлиқ, хо-
лис, объектив ўрганишнинг иложи бўлмади. 
Бугун эса босиб ўтилган йўлни танқидий ва 
фалсафий идрок этган ҳолда янада илгари-
лаш учун барча имконият бор. Ноёб қўлёз-
манинг нашри юзасидан кўзланган мақсад 
борасида эса устоз Ҳамид Сулаймонга қулоқ 
тутамиз: “Алишер Навоий номидаги Ада-
биёт музейининг кенг кўламда олиб бораёт-
ган ишларидан бири Навоий асарларининг 
танқидий тексти ва академик нашрига асос 
бўладиган, энг қадимий ва энг мўътабар 
қўлёзмалар сериясини факсимиле шаклида 
нашр қилишдир. Навоийнинг ўз қўли билан 
ёзилган бирор бир автографи ҳозиргача фан 
оламига маълум бўлмаганидан шоир қўлёз-
маларининг факсимиле нашрлари фан учун 
фавқулодда аҳамиятга эгалиги шубҳасиз”. 
Айни мақсадда “Ўзбек адабиёти қўлёзма 
ёдгорликларининг факсимиле нашри се-
рияси” ташкил этилган, “Илк девон” (1968 
йил) ушбу сериянинг дастлабки нашридир. 
Бугунги кунда Адабиёт музейи жамоаси ус-
тоз бошлаб берган эзгу анъанани изчил да-
вом эттирмоқда.
Кези келганда бир жиҳатни ҳам айтиб 

ўтишни жоиз деб биламиз. Ҳамид Сулаймон-
нинг ўтган асрнинг 60-йиллари шоир лирик 
меросига доир рус тилида ёзилган фунда-
ментал тадқиқоти – докторлик диссертация-
сини ўзбек тилига таржима қилиб, зарур ил-
мий изоҳ, шарҳлар билан таъминлаб чоп 
этиш бугунги кунда Навоийнинг янги аниқ-
ланган девонлари теварагида содир бўлаёт-
ган ўринсиз ҳаяжонларни бартараф этиб, 
кўплаб чигал нуқталарни ойдинлаштириши 
мумкин.

“Илк девон” билан боғлиқ муаммонинг қи-
зиқ бир жиҳати асарнинг колофонида акс эт-
ган бўлиб, навоийшуносликда бунга диққат-
ни қаратган Порсо Шамсиев бўлади: “Демак, 
“Девон” кўчирилган (ёки тузилган) вақтда ко-
тиб ҳам, Навоий ҳам йигитлик чоғида бўлган-
лар. Шундай экан, колофонда ёзилган “фи 
айёми иш-шайб” иборасини қандай тушун-
мак керак? “Қарилик кунларида” маъносини 
билдирувчи бу арабча иборани котиб коло-
фонда ўз номининг ортидан кўчириш тарихи-
га (870–1465 йил) тиркаб қўйган. Гап шунда-
ки, тарих ёшлик даврига очиқ ишора қилади, 
зикр этилган ибора эса, қариликни билдира-
ди. Биз илгари бу иборани “баҳор ойларида” 
деб нотўғри маъно бериб, масалани силлиқ-
лаб қўя қолган эканмиз. Аслида бундай эмас 
экан. Балки котиб, “фи айёмиш-шито” (“қиш 
кунларида”) демоқчи бўлиб янглишиб кетган-
микин? Ёки ёзилган тарихда (870) чалкашлик 
бормикин?” (“Навоий ва адабий таъсир ма-
салалари”.Т., 1968. 305-306-бетлар).
Хулоса қилиб айтганда, “Илк девон”нинг 

тартиб санаси билан алоқадор муаммолар 
хусусида сўз юритганда ёки салафлар томо-
нидан бажарилган ишларга баҳо берганда 
тарихийлик принципига таяниб, танқидий ид-
рок этиб, янги билимлар мажмуига суяниб, 
мулоҳаза қилиш мақсадга мувофиқдир.

Абдурасул ЭШОНБОБОЕВ,
Алишер Навоий номидаги давлат 

адабиёт музейи 
илмий ходими

“ИЛК ДЕВОН”НИ КИМ ТУЗГАН?
Бошланиши 1-саҳифада.

Бошланиши 1-саҳифада.

“Элдан қолмаслик” учун ош бериш за-
рурдир, аммо тўй қарз-қавола билан эмас, 
“Бор – борича, йўқ – ҳолича” тарзида ўтка-
зилиши керак-да! 

Бугун тўй, маросимлар борасида жа-
миятдаги бой табақа ҳам, камбағал қат-
лам ҳам меъёрни унутгандек. Халқ оғзаки 
ижоди миллат тафаккури тадрижини кўрса-
тувчи манбалардан экани сир эмас. Ўзбек 
халқ эртакларида паҳлавонлар етти кеча-
кундуз, подшоҳлар эса қирқ кеча-кундуз 
тўй қилишади. Назаримизда, барчамиз 
эртаклардаги паҳлавону тождорлардек тўй 
қилиш васвасасидан қутула олмаётгандек-
миз. Акс ҳолда, жамиятимизда кучайиб бо-
раётган тўйпарастликни нима деб баҳолаш 
мумкин?

ЮЗ ЙИЛЛИК ДАРД
XIX аср охири – XX аср бошларида Тур-

кистонда шаклланган жадидлик ҳаракати 
намояндалари миллат тараққийсига тўс-
қинлик қилаётган иллатларга қарши мардо-
навор курашгани маълум. Тараққийпарвар 
жадидлар, жумладан, тўй-тўйчиқларда ҳад-
дан зиёд исрофгарчилик авж олганини кес-
кин танқид қилганлар. “Бизни кемиргувчи 
иллатлар деганда заҳму маразними гумон 
этарсиз? Ёинки сил, силария ва моховлик-
ними дерсиз? Йўқ, андан ҳам ёмонроқ ва 
андан ҳам жонхарош, бевоя, хонавайрон ва 
ғариб этгувчи бир дард, биз – туркисто-
нийларни шаҳри ва қишлоқи ёйинки ярим 
маданий, ярим ваҳший синфларимизғача 
истило этиб, бутун тириклигимизға са-
рилган ва бизни инқирозға ва таҳликаға 
ва жаҳаннамға юмалататургон тўй, аза 
исминдаги икки қаттол душманни дер-
ман”, деб ёзади Туркистон жадидларининг 
сардори Маҳмудхўжа Беҳбудий 1915 йили 
“Ойина” журналида чоп этилган мақоласи-
да. Мутафаккир бобомиз уч кунлаб тўй қи-
либ уйланган навжувон йигитлар бир умр 
қарздан қутула олмай бор-будини сотишга 
мажбур бўлаётганини надомат ила ёзар-
кан, дабдабали маросимларни “мусибат” 
деб атайди. Улуғ шоир Абдулҳамид Чўл-
поннинг қуйидаги мисралари ҳам Беҳбудий 
фикрларига ҳамоҳанг янграйди: 

“Мактаба йўқ бир тийини, тўйга минг 
сўмлаб берур, 

Чораси мушкул касалга мубталодир 
бизни(нг) халқ”.

Қарангки, орадан бир аср ўтган бўлса-
да, жадид ойдинлари даво истаган дарддан 
ҳамон халос бўла олмабмиз. Ҳали-ҳамон 
дабдабали тўй ва хурофий аза маросимла-
ри сабаб кўпчилигимиз янглиш сўқмоқлар-
да улоқиб юрибмиз. Гоҳида кераксиз таш-
вишлар уммонига ғарқ бўлиб “Мақсад на 
эди жаҳона келдинг?!” деган сўроқни ҳам 
унутиб қўяётирмиз. 

МИСҚОЛЛАБ ЙИҒИБ, 
БОТМОНЛАБ СОВУРМАЙЛИК

Аксар замондошларимиз тўйга шунчаки 
бир оилавий маросим, икки ёшнинг никоҳ 
риштаси ила боғланганини элга овоза қи-
лиш ёки ўғил фарзанднинг қўлини ҳалол-
лаш тадбири деб эмас, балки ўзини ён-
атрофдагиларга кўрсатиб қўйиш воситаси 
деб қараётгани ачинарлидир. Агар хомчўт 
қилиб кўрилса, наҳорги ош ёки никоҳ баз-
ми дастурхони учун кетадиган харажат “от 
билан туя” бўлмайди, яъни у қадар катта 
эмас. Аммо тўйгача ва тўйдан кейин бўла-
диган юз бир номдаги маросиму йиғинлар 
ҳатто ўзига тўқ оилаларнинг ҳам силласи-
ни қуритиши аниқ. Совчиликдан бошланган 
борди-келди нишона бериш, қуда танишув, 
нон синдириш, фотиҳа каби маросимларга 
уланиб кетади. “Бор товоғим, кел товоғим” 
деганларидек, ҳар икки томон бир-бирига 
сарпо-суруқ, латта-путта, дов-дастгоҳ юбо-
ради. Сираси, турфа хил маросимлар учун 
тўйдан кўпроқ маблағ харжлайди. Тўйдан 
кейин эса юз очди, чарлар, ота кўрди, сеп 
ёйди, қуда чақирди, куёв чақирди, келин 
чақирди, тоғора юбориш каби яна ўнлаб 
номдаги маросимлар! Ҳудудларимизга қа-
раб маросимларнинг номи, кўлами ўзгариб 
боради. Ақиқа, мучал тўйи каби маросим-

ларни дабдабаю асъаса билан ўтказиш 
ҳам анъана ҳукмига кирмоқда. Уч, етти, 
пайшанбалик, йигирма, қирқ, йил оши, 
мато улашиш, қовун тарқатиш каби дафн 
ва мотам билан боғлиқ ортиқча тадбирлар 
эса алоҳида тадқиқот мавзусидир. 

Алқисса, тўй маросимларида ўз ютуқ-
ларини кўз-кўз қилиш, мол-давлати билан 
мақтанишга интилиш кучайиб бормоқ-
да. Абдулла Қодирийнинг “Бахтсиз куёв” 

  драмаси  эсингиздами, тўй аталмиш орзу-
ҳавас қопқонига тушган ёшлар фожиали 
тарзда ҳалок бўлади. Муаллиф драмани 
бежиз “Туркистон маишатидин олинган тўрт 
пардали фожиа” деб атамаган. Афсуски, 
бугун ҳам шу машмаша ортидан бўйнигача 
қарзга ботаётган оилалар кўплаб топила-
ди. Тўй куни ўнлаб хориж маркабини ёлла-
ган куёвтўра тўйдан кейин ҳатто автобусга 
ҳам йўлкира топа олмай қолиши-да аччиқ 
ҳақиқат.

Муҳожиротда ишлаётган ватандошимиз 
игна билан қудуқ қазиб пул топади. Қаҳ-
ратон совуқда дарахт кесади, жазирама-
да иморат кўтаради, кунни кун, тунни тун 
демай ҳаммоллик қилади. Уч-тўрт танга 
топиш учун мусофир ўлкалардаги ишбоши-
ларнинг аччиқ-тизиқ гапларига, таъна-даш-
номларига ҳам сабр қилади. Кейин эса... 
мисқоллаб йиғилган маблағ ботмонлаб со-
вурилади.

Асосан маҳаллаларда, аҳоли гавжум ҳу-
дудларда жойлашган тўйхоналардаги шов-
қин-сурон ҳам эътибор қаратиш лозим бўл-
ган масалалардан биридир. Меҳмонлар тўй 
эгасининг шодлигига шерик бўлиш ўрнига 
тезроқ маъракани тарк этиш тадоригини 
кўриши, никоҳ базмларимиз ёш-ялангнинг 
дискотека майдонига айланганига ҳам қу-
лоқни қоматга келтирувчи шовқин сабабчи. 
Бу жиҳатдан, тўйхоналарнинг акустикасини 
стандартлар асосида бўлишини қатъий на-
зорат қилиш ҳам соғлиққа, ҳам кайфиятга 
ижобий таъсир кўрсатади. 

ЭНГ БАРАКАЛИ НИКОҲ
Тўй-ҳашам, маърака маросимларини 

ўта дабдабали тарзда ўтказиш, бу жабҳада 
носоғлом рақобатнинг авж олиши наинки 
соф инсоний фитратга, муқаддас дини-
миз таълимотларига ҳам тўғри келмайди. 
Юртимизнинг обрўли уламолари, нуроний 
отахонларимиз, кайвониларимиз ҳам бу 
ҳақда кўпдан бери ваъз-насиҳат қилиб ке-
лади. Ислом динига кўра оила қурмоқчи 
бўлган йигит кучи етганича, ўзини ортиқча 
уринтирмай зиёфат – валийма қилиб бери-
ши суннат саналади. Пайғамбаримиз Му-
ҳаммад соллаллоҳу алайҳи васаллам ҳам 
уйланганларида имконлари борича дастур-
хон ёзганлар. Оиша розияллоҳу анҳодан 
ривоят қилинган ҳадиси шарифга кўра, 
Пайғамбаримиз “Энг баракали никоҳ – ха-
ражатлари енгил бўлганидир” деб марҳа-
мат қилганлар. Устоз уламолар таъкидла-
ганидек, тўй маросимларини ўтказишда энг 
мақбул йўл – исроф ҳам, бахиллик ҳам қил-
май ўрта йўлни тутмоқдир. “Ислом динини 
оғирлаштирманг, енгиллаштиринг!” деган 
олтин қоида тўй ва аза маросимларига ҳам 
тааллуқли, албатта. 

Тўйлар ҳам миллат маънавиятининг кўз-
гуси, десак муболаға бўлмайди. Яъни тўй-
лар қандай ўтаётганига қараб миллатнинг 
маърифий савияси, ахлоқий даражаси ва 
эртанги кун учун мақсад-мўлжаллари ҳақи-
да хулоса ясаш мумкин. 

Тўй сабаб кўпкари, кураш каби миллий 
ўйинларимиз, халқона қўшиқ ва лапарлар, 
бахшичилик анъаналари, мақом йўл-усул-
лари, рақслар асрлар синовидан эсон-омон 

ўтганини ҳам қайд этиш жоиз. Шу маънода 
давлатманд тадбиркор, ишбилармон, туж-
жорларнинг кўпкарили, курашли тўй қили-
шига имкон берган ҳам маъқул кўринади. 
Илло, ўша сарватдор ватандошлар илму 
маърифатга ҳомийлик, хайру саховатни 
ҳам унутмасалар! Умуман, хатна тўйларига 
миллий ўйинларни, никоҳ маросимларига 
эса миллий қадриятларни сингдириш мақ-
садга мувофиқдир.

БЕҲБУДИЙ ИБРАТИ
Тўй-ҳашам ҳақида сўз борар экан, раҳ-

барлар, давлат идоралари хизматчилари-
нинг масъулиятини алоҳида эслатиб ўтиш 
лозим. Бугунги ахборот технологиялари 
даврида мансабдорларнинг ҳаёт тарзи, ту-
тумларидан раият беш қўлдек хабардор. 
Таъбир жоиз бўлса, одамлар раҳбар шахс-
ларнинг ҳар бир хатти-ҳаракатини худди 
заррабиндагидек кўриб-билиб турибди. Би-
нобарин, масъул вазифадаги шахсларнинг 
тўйни шоҳона дабдаба билан ўтказиши 
одамларда норозилик уйғотади, шубҳа-гу-
монларга йўғрилган саволлар туғдиради. 
Ҳурматли Президентимиз Шавкат Мир-
зиёев ҳам бир неча мажлисда тўйларни 
ихчам, камчиқим ўтказиш масаласига эъ-
тибор қаратган. Хусусан, 2018 йили Навоий 
вилоятида бўлиб ўтган йиғилишда масъул 
лавозимдаги шахсларнинг тўйларни даб-
даба билан ўтказиши юртдошларимизнинг 
ғашини келтираётгани қайд этилиб, бунинг 
ўрнига камбағал оилалар ҳолидан хабар 
олиш лозимлиги таъкидланган эди.

Дарҳақиқат, раҳбарлар ва давлат хиз-
матчилари ихчам ва харажатлар расама-
ди билан, оқилона тақсимланган тўйларни 
ўтказишда барчага ўрнак кўрсатиши шарт. 
Мансабдор тўйни ўзи яшайдиган маҳалла 
аҳли, яқин ҳамкасблари, дўстлари иштиро-
кида камтарона ўтказса, ҳам обрў-эътибо-
ри ортади, ҳам қолганларга ибрат бўлади. 
Бу жиҳатдан имкони бўла туриб, дабдабага 
йўл қўймаган раҳбарларнинг тўйини ижти-
моий тармоқлар ва оммавий ахборот воси-
талари орқали тарғиб қилиш керак.

Эътибор берилса, давлатимиз раҳбари 
мамлакатнинг турли ҳудудларида ватан-
дошларимизнинг уйига ташриф буюрган 
вақтда дастурхон озгинаю созгина қабили-
да, кўркам қилиб тузалади. Тўй дастурхон-
ларини ҳам ана шундай исрофдан йироқ 
тарзда тузаш лозим. 

Ўз даврида жадид ҳаракати пешвоси 
Маҳмудхўжа Беҳбудий амалдорлар ва 
уламоларни камхарж тўй ўтказишга ундаб, 
барчага – аркони давлат ва раиятга ҳаётий 
ибрат кўрсатган эди. Беҳбудий 1909 йил 
апрель ойида кам пул сарфлаб ўғли Мақ-
судхўжанинг қўлини ҳалоллайди. Хатна тў-
йига кетиши лозим бўлган пулларга эса Са-
марқанд шаҳридан бир бинони сотиб олиб, 
кутубхона очади. Маърифатпарвар бобо-
миз кутубхонага бир неча минг сўм сарф-
лаб, Миср, Туркия ва Россиядан китоблар 
келтиради. Раҳбарлар, давлатмандлар, 
умуман, барча улги олгудек ҳодиса!

Ижтимоий тармоқлар орқали гоҳ-гоҳида 
қай бир вилоятлик келин-куёв тўйга атал-
ган маблағини меҳрибонлик уйига хайрия 
қилгани ёки маҳалла йўлини таъмирлаш-
га сарфлагани ҳақидаги хабарларни ўқиб 

қоламиз. Бундай ибратли ҳолатларни ҳар 
қанча тарғиб-ташвиқ этсак кам. 

ОРЗУГА АЙБ ЙЎҚМИ?
Тарихга назар ташласак, тўйларни тар-

тибга солиш ҳаракатлари куни кеча бошлан-
маганига амин бўламиз. Манбаларга кўра, 
ХХ аср бошларида Бухоро амирлигида тўй-
ҳашамлар бир неча кун, гоҳида ҳафталаб 
давом этган. Меҳмонларга кунига анвойи 
таомлар тортилгани етмагандек, чопон кий-
дириш, ширинлик улашиш ҳам урфга кирган. 
Шу сабаб Амир Олимхон 1911 йилнинг мар-
тида тўйларда исрофгарчиликка барҳам бе-
ришга доир фармон чиқарган. Чекловларни 
бузганларга даррадан тортиб ўлимга қадар 
оғир жазолар белгиланган. Совет замонида 
хатна тўйи тақиқлангани, комсомолча, яъни 
“қизил” тўй жорий этилгани катта авлоднинг 
ёдида, албатта. 

Яқин тарихимиз ва кейинги йилларда 
ҳам тўйларни тартибга солишга доир бир 
қатор ҳужжатлар қабул қилинди. Бу борада 
Олий Мажлис Қонунчилик палатаси ва Се-
нат кенгашларининг 2019 йил 14 сентябр-
даги қўшма қарорини эслаш жоиз. Воқелик 
яна бир карра тасдиқламоқдаки, ҳар қан-
ча ҳужжатлар қабул қилинмасин, расмий 
тақиқлар жорий этилмасин, одамларнинг 
онгу тафаккури ўзгармас экан, вазиятни ис-
лоҳ қилиш амримаҳол. 

Коронавирус пандемияси даврида тўй-
ҳашамлар табиий равишда ихчамлашди. 
Қарангки, одамлар маҳаллада дув-дув гап 
бўладиган тўй ўтказмай ҳам рисоладагидек 
яшаши мумкин экан. Пандемиядан кейин 
юртимиз бўйлаб аксар тўйхоналар таълим 
марказлари, хусусий мактабларга айланди. 
Маънавият соҳаси вакили сифатида бизни 
емакхонаю тўйхоналардан кўра маърифат, 
маданият масканлари кўпайгани қувонти-
ради, албатта.

Республика Маънавият ва маърифат 
маркази ҳузуридаги Ижтимоий-маънавий 
тадқиқотлар институти ўтган йили аҳоли 
ўртасида оилавий ажралишлар бўйича 
сўровнома ўтказди. Сўровномада жами 
350 мингга яқин респондент қатнашди. Сў-
ровнома натижасига кўра, ажралишларга 
сабр-қаноатнинг йўқлиги, урф-одат ва ма-
росимларнинг серхаражатлиги, ижтимоий 
табақаланиш кучайгани асосий сабаблар 
сифатида кўрсатилган. Ўз навбатида, ҳар 
икки кишидан бири камхарж тўй ёки бош-
қа оилавий тадбирни ихчамроқ ўтказишга 
салбий муносабат билдирган. Уларнинг 
фикрига кўра, имкони бўла туриб, камхара-
жат тўй қилиш кишининг жамиятдаги обрў-
сига ёмон таъсир кўрсатаркан...

Тўй айрим ҳолларда оилалар барбод 
бўлишига олиб келаётгани ҳақрост. Айни 
чоғда, жамият тўй аталмиш кўп асрлик та-
рихга эга удумдан воз кеча олмайди. Чунки 
тўй инсоннинг жамият ва оила олдидаги 
бурчини ҳис этишида муҳим восита сана-
лади. Демак, маросимлар борасида мўъта-
дил йўлни тутмоқ, олтин ўрталиқни топмоқ 
лозим. 

Тўйдан юртимизга хорижий сайёҳлар-
ни кўпроқ жалб этишда ҳам фойдаланиш 
мумкин. Жумладан, ҳар бир ҳудуднинг тўй 
билан боғлиқ ўзига хос удумларини халқ 
билан бамаслаҳат белгилаб олиш, турист-
ларни “бухороча тўй”, “сурхонча тўй”, “фар-
ғонача тўй” каби миллий маросимларга 
жалб қилиш чораларини кўриш лозим.

Мажбурлов, чеклов чоралари ҳақида гап 
очсак, эҳтимол, жамоатчиликка у қадар маъ-
қул келмас. Аммо баъзи ҳудудларда вазият 
шу ҳолатга келганки, дейлик, катта маърака 
қилганларни маълум муддатга ижтимоий 
дафтарларга киритмаслик, уларнинг зимма-
сига ижтимоий мажбурият юклаш каби чо-
раларни кўриш лозимдек туюлади.

“Орзуга айб йўқ”, дейди доно халқимиз. 
Инсон юксак мақсад-марраларни кўзлагани 
қандай соз! Аммо орзу-истакларнинг фақат 
тўй-ҳашамдангина иборат бўлиб қолиши-
ни асло оқлаб бўлмайди. Жаҳонга теран 
нигоҳ билан боқайлик: мўйсафид курраи 
арз кўз ўнгимизда ўзгармоқда. Мутараққий 
миллатлар Марс каби сайёраларни ишғол 
қилиш устида бош қотирмоқда, пешқадам 
олимлар кўз кўриб қулоқ эшитмаган каш-
фиётларга қўл урмоқда. Тараққиёти шид-
дати ошиб кетган бугунги даврда оёғимизга 
тушов бўлаётган камчилик ва қусурлардан 
халос бўлиб, юксак илм-маърифат чўққи-
лари сари интилмоғимиз даркор. Фалон 
тонна ош дамлаш, фалон минг кишига дас-
турхон ёзиш билан эмас, балки замонавий 
мактаблар, улкан кутубхоналар барпо этиш 
борасида мусобақалашмоқ замони бугун!

Олимжон ДАВЛАТОВ,
Ижтимоий-маънавий тадқиқотлар 

институти директори,
филология фанлари бўйича 

фалсафа доктори

Мия ўзгармагунча бошқа 
ўзгаришлар негиз тутмас. 

Абдурауф ФИТРАТ

МЕЪЁР УНУТИЛГАНДАМЕЪЁР УНУТИЛГАНДА
Наҳот орзуларимиз тўй-тўйчиқдангина иборат бўлса?!Наҳот орзуларимиз тўй-тўйчиқдангина иборат бўлса?!

ЖАҲОН АЙВОНИДА

ЧЕГАРА ТЎҒРИСИДАГИ               
ШАРТНОМА ИМЗОЛАНДИ

Қирғиз Республикаси ва Тожикистон президент-
лари Садир Жапаров ва Эмомали Раҳмон давлат 
чегараси тўғрисидаги шартномани имзолади.

Маросим Биш-
кекдаги “Intymak 
Ordo” биносида 
Раҳмоннинг Қир-
ғиз Республика-
сига давлат таш-
рифи доирасида 
ўтказилди.

Шундан сўнг 
президентлар видеоалоқа орқали қирғиз-тожик чегара-
сидаги тўрт йилдан ортиқ вақт давомида ёпиқ бўлган 
“Қайрағоч” ва “Қизил-Бел” назорат-ўтказиш пунктлари-
ни очди.

БРАЗИЛИЯДА                                                
МИНГЛАБ ДАРАХТЛАР КЕСИЛДИ

Бразилиянинг Белем шаҳрида ўтказиладиган 
COP30 иқлим саммити учун Амазонка ўрмонларини 
кесиб ўтувчи тўрт қаторли янги автомобиль йўли 
қурилмоқда.

Йўл ноябрь 
ойида бўлиб ўта-
диган анжуманга 
50 мингдан ортиқ 
одам, жумладан, 
жаҳон мамлакат-
лари етакчилари 
ташриф буюра-
диган шаҳарга 
транспорт қатно-
вини енгиллаштириш мақсадида қурилмоқда.

Штат ҳукумати автомагистралнинг муҳим аҳамияти-
ни таъкидламоқда, аммо маҳаллий аҳоли вакиллари ва 
экофаоллар унинг атроф-муҳитга кўрсатадиган таъси-
ридан шикоят қилмоқда.

ТРАМП РОССИЯГА ҚАРШИ КУЧЛИ 
САНКЦИЯЛАРНИ ВАЪДА ҚИЛДИ

АҚШ президенти Дональд Трамп Россияга қарши 
“ҳалокатли” санкциялар жорий этишга тайёр эка-
нини маълум қилди. Унинг сўзларига кўра, Москва 
Украинадаги урушни давом эттирса, иқтисодий жа-
золар янада кучайтирилади.

Трамп ВВС 
билан суҳбатда 
Россия учун “мо-
лиявий жиҳатдан 
оғир оқибатлар” 
юз бериши мум-
кинлигини таъ-
кидлади. У қўлла-
нажак чораларни 
“ҳалокатли” деб атаб, Кремль учун янги иқтисодий чек-
ловлар тайёрланаётганини билдирди.

ИСРОИЛ ҒАЗОДА ҲУЖУМНИ КУЧАЙТИРДИ
Исроил кучлари ўтган кун ичида Ғазо ҳамда Ғар-

бий соҳилда 11 фаластинликни ўлдирди. Фаластин 
манбаларига кўра, 8 киши Ғазода, 3 киши эса Ғар-
бий соҳилда ҳалок бўлган.

19 январдаги 
оташкесим ке-
лишувидан бери 
Ғазода 137 киши 
ҳалок бўлган. Ис-
роил ҳарбийла-
ри улар хавфли 
шахслар эканини 
иддао қилмоқда, 
бироқ қурбонларнинг аксарияти тинч аҳоли, жумладан, 
аёллар ва болалар бўлгани маълум қилинган.

СААКАШВИЛИ ЯНА УЧ ЙИЛ “ЎТИРАДИ”
Тбилиси шаҳри суди Грузиянинг собиқ президен-

ти Михаил Саакашвилини умумий ҳисобда тўққиз 
йилга озодликдан маҳрум қилди, дея хабар берди 
Interpress агентлиги. У бюджет маблағларини катта 
миқдорда талон-торож қилишда айбдор деб топил-
ган.

2004 йилдан 
2013 йилгача пре-
зидентлик қилган 
Саакашвили чет 
элда бир муддат 
яшагандан сўнг 
2021 йилда Гру-
зияга қайтгач, 
давлат бюжетини 
талон-торож этиш ва чегарани ноқонуний кесиб ўтиш-
да айбланиб, ҳибсга олинган ва олти йилга қамалганди. 
Янги ҳукм билан унинг қамоқ жазоси яна уч йилга узай-
тирилди.

ГЕРМАНИЯДА АЭРОПОРТ ХОДИМЛАРИ 
НАМОЙИШ ЎТКАЗДИ

Германияда аэропорт ходимлари иш ташлаши 
оқибатида ярим миллиондан ортиқ йўловчилар-
нинг парвози бекор қилинди. 

Франкфурт ва 
Мюнхен осмони-
да ҳаво ҳаракати 
деярли тўхтаб 
қолган. “Ver.di” 
Меҳнат бирлаш-
маси 2,5 миллион 
ишчи номидан иш 
ҳақини 8 фоизга ошириш талабини қўйган.

ҚАТАҒОН ҚАТАҒОН 
ҚУРБОНЛАРИҚУРБОНЛАРИ

ХОТИРА АЗИЗТАРИХ ВА ТАҚДИР

MOZIY – TAROZI

(Давоми. Бошланиши ўтган сонларда).

Турғун Парпиев – 1908 йили Қўқон шаҳ-
рида туғилган. ЎзССР Ленин комсомоли ит-
тифоқи аъзоси бўлган. Фарғона шаҳридаги 
педагогика техникумида ўқитувчи бўлиб иш-
лаган. 1930 йил 31 январда қамоққа олин-
ган. Ўзбек педагогика техникумидаги ёшлар 
орасида миллатчилик ишларини олиб бо-
ришда, “Кўркаламуш” номли ўқувчиларнинг 
яширин газетасини ташкил этишда, унинг 
атрофига миллатчи кайфиятдаги ёшларни 
бирлаштиришда ва “Ботир гапчилар” ташки-
лотига аъзо бўлганликда айбланган. РСФСР 
Жиноят кодексининг 58-моддаси 4-банди ва 
11-моддаси асосида 1931 йил 25 апрелда 
ОГПУ коллегияси томонидан 5 йил муддат 
билан концлагерга сургун этилган. 1989 йил 
4 апрелда реабилитация қилинган.

Усмонхўжа Тўхтахўжаев – 1896 йили 
Тошкент шаҳрида туғилган. 1919 йилдан 
большевиклар партиясига аъзо бўлган. Тош-
кент шаҳридаги хотин-қизлар педагогика тех-
никумида директор бўлиб ишлаган. 1929 йил 
29 сентябрда ҳибсга олинган. Унга “Миллий 
иттиҳод” ташкилотининг аъзоси деган айб-
лов қўйилган. Ташкилот томонидан босма-
чилик ҳаракатига раҳбарлик қилиш учун қўр-
боши Раҳмонқули қароргоҳига бориб ва шу 
жойдан туриб Садриддиннинг қистови билан 
Туркистон компартияси 12 съездига ультима-
тум йўллагани иддао қилинади. РСФСР Жи-
ноят кодексининг 59-моддаси 2-банди билан 
айбланиб, 1931 йил 25 апрелда ОГПУ колле-
гиясининг Усмонхўжа Тўхтахўжаевни отувга 
ҳукм қилиш тўғрисидаги қарори чиқарилган. 
Усмонхўжа Тўхтахўжаев 1989 йил 28 мартда 
реабилитация қилинган.

Мирза Абдулла Солиев – 1889 йили Қў-
қон шаҳрида туғилган. 1925 йилдан Ўзбекис-
тон компартияси аъзоси бўлган. “Янги Фар-
ғона” газетаси таҳририяти идорасида мудир 
бўлиб ишлаган. 1930 йил 31 январда қамоққа 
олинган. Ашурали Зоҳирий билан аввалдан 
алоқада бўлган ва унинг таклифи билан “Бо-
тир гапчилар” ташкилотига аъзо бўлганлик-
да айбланган. РСФСР Жиноят кодексининг 
58-моддаси 4-банди ва 11-моддаси билан 
айбланиб, ОГПУ коллегиясининг 1931 йил 25 
апрелдаги қарори билан мамлакатда яшаш 
ҳуқуқидан маҳрум этилган. Уч йил муддатга 
Чита шаҳрига сургун қилинган.

Муҳиддинхўжа Шамсихўжаев – 1890 
йили Тошкент шаҳрида туғилган. Тошкент 
шаҳар боғдорчилик уюшмасида бўлим бош-
лиғи бўлиб ишлаган. 1929 йил 6 ноябрда 
қамоққа олинган. У Мунаввар қори Абдура-
шидхоновнинг ғояларини тарғиб қилишда, 
хусусан, пахта экишни тўхтатиш зарурлиги 
тўғрисида ва советларга қарши миллатчи-
лик тарғиботини олиб боришда айбланган. 
РСФСР Жиноят кодексининг 58-моддаси 
10-банди билан 1931 йил 25 апрелда 5 йил 
муддатга концлагерга ҳукм этилган.

Ғафуржон Мусахонов – 1893 йил Тош-
кент шаҳрида туғилган. “Ўзбекистон” номли 
қандолатчилик ширкати бошқарувчиси бўлиб 
ишлаган. 1929 йил 6 ноябрда қамоққа олин-
ган. Тошкентдаги “Учлик” ташкилоти аъзоси 
бўлишда, “Миллий истиқлол” фаолиятига 
раҳбарлик қилишда айбланган. РСФСР Жи-
ноят кодексининг 58-моддаси 4- ва 10-банд-
лари билан айбланиб, 1931 йил 25 апрелда 
ОГПУ коллегиясининг қарори билан отувга 
ҳукм этилган. Ғафуржон Мусахонов иши қай-
та кўрилиб, 10 йил концлагерга ҳукм этилган.

Ғафур Саид – 1900 йили Тошкент шаҳри-
да туғилган. У бошланғич мактаб ўқитувчиси 
бўлиб ишлаган. 1929 йил 6 ноябрда қамоқ-
қа олинган. Тўққиз кишидан иборат “Миллий 
истиқлол” ташкилоти аъзолари билан бирга-
ликда миллий истиқлол ғоясини фаол тарғиб 
этганликда, деҳқонларни шу ташкилот ғояла-
ри руҳида тарбиялашга даъват қилганликда, 
пахта экин майдонларини кенгайтиришга 
қаршилик кўрсатганликда, оммани советлар-
га қарши тарғибот қилиш гуруҳи аъзолари-
га топшириқлар берганликда айбланган. 
РСФСР Жиноят кодексининг 17-, 58-бандла-
ри 4- ва 10-қисмлари билан айбланиб, 10 йил 
муддатга концлагерь турмасига ташланган.

Рустамбек ШАМСУТДИНОВ,
тарих фанлари доктори, профессор

Азизбек МАҲКАМОВ,
тарих фанлари бўйича фалсафа доктори

(Давоми келгуси сонда).

XIX аср охири ва XX аср бошларида 
Исмоил Ғаспрали томонидан асос солинган 
жадидлик ҳаракати фаолиятига теран назар 
солсак, бу туркий мусулмон халқлар тари-
хидаги ноёб ҳодиса эканига амин бўламиз. 
Негаки, стратегик истиқболли ғоя, амалий 
фаолият бобида бу қадар кўламли, оқил ва 
шиддатли ҳаракат тарихда камдан кам юз 
берган.

Жадидлар тарих учун ғоятда қисқа бўлган 
муддат – атиги 20-30 йиллик давр ичида халқ-
нинг ижтимоий онгини ўзгартириб, туркий мил-
латларнинг жипслиги учун хизмат қилдилар.

Ана шундай фавқулодда ҳодиса, табиийки, 
Хоразмни ҳам қамраб олган ва воҳадан етук 
намояндалар етишиб чиқишига асос яратган. 
Маълумки, жадидлик ҳаракатининг ибтидоси 
бошланғич мактаб эди.

Хоразмда жадид мактаблари Хива хони Фе-
рузхон (1844–1910), валиаҳд ва кейинчалик 
1910–1918 йилларда ҳукмдорлик қилган Ас-
фандиёр ҳамда бош вазир Исломхўжанинг та-
шаббуси ва маблағи асосида ташкил этилган.

Қримда нашр этилган “Таржимон” газетаси-
нинг 1887 йил 15 август сонидаги хабарга кўра, 
“Хивада хон тарафидан мактаб очилиб, унда 
болалар рус тили ўрганадилар; мактаб хон сар-
мояси билан таъминланади; мактаб учун 34 хо-
нали бино қурилган”.

Профессор Зайнобиддин Абдирашидовнинг 
ёзишича, “1898 йили Хивада оренбурглик Му-
ҳаммад Вафо ва мулла Абдураҳмон афанди-
лар томонидан усули савтия (жадид) мактаби 
очилади. Лекин бир ой давом этган фаолияти-
дан кейин мактаб Хивадан Урганч шаҳрига кў-
чирилади”.

1907 йил 30 мартда “Таржимон” газетаси 
Асфандиёрнинг “Хива валиаҳди усули савтия 
мактаби очтириш учун Барудий мадрасасини 
тамомлаган икки муаллимни чақиртирди. 25 
февралда келдилар, келишлари билан мактаб-
да дарс бошлаганлари ҳақида”ги хабарини ҳам 
чоп қилган. Шунингдек, 1905 йилда хон амалдо-
ри Мамат маҳрам ҳам Дишонқалъадаги уйида 
жадид мактаби фаолиятини йўлга қўйган.

Шу тарзда Хоразмда 1898 йилда дастлаб 
ташкил этилган усули савтия таълим маскан-
лари “Мактаби маҳрамия” (Мамат маҳрамнинг 
маблағига барпо этилган мактаб), “Мактаби жа-
дид” (Исломхўжанинг маблағига барпо этилган) 
дея номланган.

Айнан юқоридаги жадид мактабларида ўқи-
тувчилар қаторида қозонлик, оренбурглик маъ-
рифатпарварлар ҳам фаолият кўрсатишган. 
1907 йилнинг 28 майида валиаҳд Асфандиёр ва 
бош вазир Исломхўжа, 31 май куни эса қозика-
лон Салимохун бошчилигидаги мударрис, охун-
лар томонидан ҳар иккала мактабнинг 113 нафар 

талабаси имтиҳон қилиниб, аъло баҳо олишган. 
Имтиҳондан сўнг Асфандиёр, Исломхўжа ва 
қозикалон Салим охун ўзаро маслаҳатлашиб, 
Қозон шаҳридан ушбу мактаблар учун яна ик-
кита ўқитувчи таклиф қилишади. Шунингдек, 
Хоразмда жадид мактабларини кўпайтириш, 
ўқув жиҳозлари, адабиётлар билан таъминлаш, 
улардаги таълим сифатини назорат қилиш учун 
татар педагоги Рамазон Муҳаммад Каримзода 
мактаблар нозири қилиб тайинланган.

Исмоил Ғаспрали Қримда асос солинган жа-
дид мактабларининг Хоразмдаги фаолиятини 
“Таржимон” газетасида доимо ёритиб, қўллаб-
қувватлаб турган. 1908 йил 18 январда мазкур 
газетада “Хивада усули жадида мактаблари” 
номли мақола чоп этилади. Унга кўра, “1898 йил 
декабрда Оренбургдан Mуҳаммад Рифо Кар-
вонбоши билан муаллим Абдураҳмон афанди 
Хивага келди ва бир ой турди, таассуб кучлили-
гидан Урганчга кетди ва усули савтия мактаби 
очиб, 1 йил бола ўқитди, вафот этди. Кейинроқ 
хон амалдори Mуҳаммад маҳрам очган мактаб 
халқ тарафидан яхши қабул қилинди ва халқ 
1907 йили валиаҳдга мурожаат қилди. Натижа-
да Mуҳаммад Рифо Карвонбоши воситасида 
Қозондан икки нафар педагог таклиф қилинди. 
Татар ўқитувчилари Хивадаги “Мактаби маҳра-
мия” ва “Мактаби жадид”га муаллим қилиб та-
йинланди. Бу мактабларга нозир тайинланди, 
май ойида имтиҳонлар бўлди, валиаҳд буларни 
кўриб Қозондан бир муаллим чақириб яна бир 
мактаб очди. Келаётган май ойида рушдия мак-
таби очилади, унинг соҳиби вазирлардан Ис-
ломхўжа, муаллими Aҳмад Нуриддин”.

Исмоил Ғаспрали 1908 йилнинг 4 апрели-
да яна шу газетада мақола чоп қилган ва унда 
“Ўтган йил Хива хони Қозондан икки муаллим 
чақириб икки усули жадид мактаблари очган, 
муаллимлар Юсуф ва Ҳусайн афанди. 4-5 ой 
ўтгач, имтиҳонлар бўлди. Янги ўқув йилидан 
Қозондан уч муаллим чақирилди, улар ишга 
жиддий киришдилар”, деб хабар беради.

Шу тарзда Исмоил Ғаспрали Хоразмда жа-

дид педагоглари кўпаяётгани, уларни бевосита 
ҳукмдор Ферузхон, валиаҳд Асфандиёр ва бош 
вазир Исломхўжа сингари тараққийпарварлар 
қўллаб-қувватлаётганини эътироф этган ҳолда, 
“Таржимон” газетасининг 1909 йилги 40-сони-
да “Мактабларнинг очилиши, кўпайиши лозим. 
Боқчасаройдан олинган дарс китоблари, Қозон-
дан чақирилган муаллимлар Хивага энди тўғри 
келмайди, ярашмайди. Энди Хиванинг ўзидан 
муаллимлар етиштирмоқ керак ва Хивада чоп 
этиладиган алифболарни яратмоқ керак”, дея 
стратегик вазифа қўяди.

Ана шу маълумотлардан аён бўладики, Хо-
размда жадид мактабларини очиш 1898 йилдан 
бошланган ва ХХ аср бошларига келиб нафақат 
Хива ва Янги Урганч, балки Гурлан, Қўнғирот, 
Хўжайли, Тошҳовуз шаҳарларида ҳам ташкил 
қилинган. Битирувчилар орасидан Бекжон Раҳ-
мон, Низомиддинохун, Иноятохун, Жуманиёз 
Оллақулиев, Иброҳим Оллақулиев, Қурбон Бе-
регин, Карим Болтаев, Марям Султонмуродова 
сингари кўплаб намояндалар етишиб чиқди.

Хоразмдаги жадид педагоглари орасида 
номлари машҳур ўқитувчи сифатида эъзозла-
надиган, асли қозонлик бўлган қуйидаги шахс-
ларга тўхталиб ўтсак.

Салим Абдулла – 1911 йилда Исломхўжа-
нинг таклифи билан Хоразмга келган. Хивадаги 
жадид мактаби ва 1920 йилдан кейинги Хоразм 
республикаси, 1925 йилдан сўнг Хоразм округи 
давридаги мактабларда фаолият кўрсатган.

Марям Агишева – Хоразмдаги жадид макта-
би ва республика, округ давридаги мактаблар-
да фаолият олиб борган педагог. Исломхўжа 
томонидан 1907 йилда Қозон шаҳридан таклиф 
қилинган. Хива шаҳридаги қизлар мактабида, 
сўнг Янги Урганч шаҳридаги жадид мактабида 
ўқитувчилик қилган. Марям Агишева, Зайнаб 
Сиддиқова сингари Хоразмга Қозондан келиб 
таълим тараққиётига катта ҳисса қўшган педа-
гогларнинг ҳаёти ва  фа олияти алоҳида бадиий 
ва илмий асарларга мавзу бўла олади.

Нуриддин Аҳмад – Хивадаги жадид мак-

табида фаолият кўрсатган татар педагоги. Ис-
ломхўжа томонидан ташкил этилган мактабда 
ўқитувчилик қилган. Ушбу таълим маскани “Мак-
таби рушдия” (ўрта мактаб) дея номланган. Ўз 
даврида Аҳмад Нуриддиннинг хоразмлик ўқув-
чиларга бераётган таълими юқори баҳоланади. 
Унинг ҳаёти ва Хоразмдаги педагогика тараққиё-
тига қўшган ҳиссаси, афсуски, ўрганилмаган.

Давид Бакиров – ХХ аср бошларида Хо-
размдаги жадид ва 1920 йилдан кейинги совет 
мактабларида фаолият олиб борган. Исломхў-
жа томонидан Хивага таклиф қилинган. Нурил-
лабой саройи қаршисидаги Собир маҳрамнинг 
жадид мактабида ўқитувчилик қилган. 1920 
йилда хонлик тугатилгач, республика ва 1925 
йилдан сўнг Хоразм округ давридаги мактаб-
ларда фаолиятини давом эттирган.

Мухтор Бакиров – Давид Бакировнинг ука-
си. Улар Хоразм таълим тараққиёти учун катта 
ҳисса қўшишган.

Юсуф Аҳмедов – 1907 йилда Ферузхон то-
монидан Ҳусайн Ибрагимов билан бирга так-
лиф қилинган ва Хивадаги жадид мактабида 
ўқитувчилик қилган. Юсуф Аҳмедов ишлаган 
мактаб тезда ўқувчилар, ота-оналар эътибори-
ни тортиб, таълим сифати бўйича Хоразмдаги 
рус-тузем, жадид ва анъанавий эски мактаблар 
ўртасида обрў қозонган. Хоразмдаги таълим та-
раққиётига катта ҳисса қўшган татар қардошла-
римиз рўйхатини узоқ давом эттириш мумкин. 
Афсуски, уларнинг фидойи фаолияти атрофли-
ча тадқиқ қилинмаган.

Шу боис Қрим, Қозон, Оренбург шаҳарла-
ридаги архивлар, кутубхоналарга экспедиция 
уюштириб, туркий халқлар миллий уйғониши 
йўлида камарбаста бўлган ойдинлар фаолия-
тини илмий ўрганиш биз олимлар олдида тур-
ган муҳим вазифалардан биридир.

Умид БЕКМУҲАММАД,
Хоразм Маъмун академияси

 катта илмий ходими, 
тарих фанлари бўйича 

фалсафа доктори, доцент

ҚАНОТИ ҚАЙРИЛГАН ҚАЛДИРҒОЧ
ТЕАТР

Ўзбек Миллий академик дра-
ма театрида мазкур театрнинг 
110 йиллигига бағишлаб ёзувчи 
Исажон Султоннинг “Маъсума” 
романи асосида режиссёр Асқар 
Холмўминов саҳналаштирган 
“Биринчи қалдирғоч” (“Маъсума”) 
спектакли намойиш этилмоқда. 
Спектакль ХХ асрда Тошкентда 
яшаб ижод этган, жадидлик ва қа-
тағон даври, Иккинчи жаҳон уруши 
воқеаларига гувоҳ бўлган, унинг 
оғриқли асоратларини бошидан 
ўтказган ўзбек театрининг илк акт-
рисаларидан бири, Ўзбекистонда 
хизмат кўрсатган артист Маъсума 
Қориева ҳақида. 

Бу фидойи санъаткорни Наим Ка-
римов, Шуҳрат Ризаев, Сирожиддин 
Аҳмад сингари олимларимизнинг тад-
қиқотлари, мақолалари, ўзбек театри-
нинг дарғаларидан бири – устоз актёр 
Зикир Муҳаммаджоновнинг хотира-
эссеси, ёзувчи Исажон Султоннинг 
“Маъсума” романи орқали таниган 
эдик. Не бахтки, актрисанинг фожиа-
ли тақдири бугунги кунда улуғ теат-
римиз саҳнасида томошабин билан 
юзма-юз турибди.

Асқар Холмўминов тарихий ҳақи-
қатни борича саҳнага олиб чиқишга 
ҳаракат қилган. “Саҳна тили” орқали 
асарни жонлантира олган актёрлар-
нинг ажойиб ижроси, сценограф рас-
сом Миржалол Холиқовнинг содда, би-
роқ рамзларга бой саҳна декорацияси, 
Севара Зуннунованинг ХХ аср бошла-
ри ва 40-йилларга оид саҳна либосла-
ри, композитор Аяпберген Отегенов-
нинг спектакль руҳиятига хос мусиқаси 
туфайли асарнинг ўзига хос саҳнавий 
талқини дунёга келган. Режиссёр ҳам-
да драматург Шаҳбоз Файзуллаев ро-
манни маҳорат билан спектакль инс-
ценировкасига айлантиргани туфайли 
ғоявий ечимларда, жадидларнинг та-
раққийпарвар фикрлари акс этишида, 
ҳар бир қаҳрамон нутқида ўзига хослик 
кўзга ташланади.

Яхши драматургияда “спектакль   
ичидаги спектакль” деган услуб бор. 
“Маъсума”да ҳам бош қаҳрамон ҳаё-
тидаги турли ҳолатлардан келиб чиқ-
қан ҳолда ушбу услуб қўлланган. Бу 

ҳолатлар бош қаҳрамоннинг театрга 
илк қадам қўйишида саҳналаштирил-
ган Абдулла Авлонийнинг “Адвокатлик 
осонму?” (арзчи хотин), Ғулом Зафа-
рийнинг “Ҳалима” (Ҳалима), Ҳамза-
нинг “Бой ила хизматчи” (Жамила), 
Шекспирнинг “Отелло” (Эмилия) асар-
ларидаги роллар ижросида ички ҳис-
сий кечинмалар орқали ифодаланган. 
Режиссёр ҳаёт “театри” томошалари 
билан театр саҳнаси томошалари 
орасидаги масофа нақадар яқинли-
гини маҳорат билан кўрсата олган. 
Маъсума ролини актриса Лола Эл-
тоева  ва Дилноза Кубаева ижро этиш-
ган. Лола Элтоеванинг “Маъсума”си-
да ички дардни, оғир-босиқлик билан 
хулоса чиқара олишни, узоқни кўра 
билиш, оналик изтироблари, ҳақиқат 
учун курашувчанликни кўрсак, Дил-
ноза Кубаева ижросида ўзига дард-
дош қидирган, баҳор шабадасидек 
енгил, саҳна учун жон фидо қилишга 
тайёр Маъсумани кўрамиз. Ҳар икка-
ла актриса ижросида ҳам дилбарлик, 
ўктамлик бор. Шунингдек, ўзбек теат-
рига тамал тошини қўйган, актёрлар 
“оға” деб ҳурмат қилган Маннон Уйғур 
(Мажидов) образи томошабинларда 
катта таассурот қолдиради. Актёр Жа-
молиддин Абдужабборов ижросидаги 
бу образда кўзлари порлаб, Туркистон 
аҳлини маърифатсизлик ботқоғидан 

театр санъати – “санойи нафиса”дек 
машъала орқали ёруғликка олиб чи-
қишни мақсад қилган шахсни кўрамиз. 
Жамолиддин ҳар қандай ҳолатда ҳам 
инсонийлигини йўқотмаган Маннон 
Уйғур қиёфасини саҳнада муваффа-
қият билан жонлантира олган.

Спектаклда Абдулла Авлоний (Бах-
тиёр Юсупов), Ҳамза Ҳакимзода Ниё-
зий (Дониёр Насриддинов), Мунаввар 
қори (Аброр Сайназаров), Абдувоҳид 
қори (Тоҳир Саидов) каби бир қанча 
жадидлар образи бор. Драматург то-
монидан жадидларнинг асарларидан 
ва хитобли мақолаларидан қаҳрамон-
лар нутқига хос жумлалар киритили-
ши, актёрларнинг юксак савиядаги 
ижроси туфайли образлар қиёфаси-
да улуғворлик намоён бўлган. Жум-
ладан, Тоҳир Саидов ижросидаги 
Абдувоҳид қорининг оила бошлиғи, 
диний раҳнамо, “қадимчи жадид” си-
фатидаги қиёфаси маслакдошларига 
қарата миллат зеҳнияти ва келажаги 
тўғрисида жонкуярлик билан қилган 
мурожаатида, келини Маъсуманинг 
саҳнага чиқиши учун ўғли Боситхон-
га берган ризолигида, аёли Катта ойи 
билан маслаҳатлашганида, НКВД хо-
дими ҳибсга олишга келганида ҳам 
ўзини босиқлик билан тута олиши 
ҳамда қайтиб келмаслигини билгани 
ҳолда Ойча қизига дастрўмол ва жой-

намоз олиб чиқишни илтимос қилиб 
“Аллоҳга омонатсизлар, қизим”, син-
гари гапларида яққол очилган. 

Собиқ СССР пайтида бизга Улуғ 
Ватан уруши деб уқтириб келинган Ик-
кинчи жаҳон муҳорабасининг асл қиё-
фаси ва халқимизнинг фарзандлари 
нима учун қурбон бўлганлари икки жи-
гарпораси, турмуш ўртоғи қатағон қи-
лингач, суянчиғига айланган ўғиллари 
номини оқлаш учун жангга кетаётган 
Маъсуманинг Маннон Уйғурга қарата 
айтган қалбни ўртовчи ҳайқириғида 
намоён бўлади: “Қайси Ватан учун, 
оға? Эримни, қайнотам, қайинукамни 
жувонмарг қилган Ватан учунми? 
Миллат деб чиққанларнинг пок кўзи-
га тупроқ тортган Ватан учунми?..” 
Маъсума Қориевани тергов қилган 
НКВД терговчиси Мицкевич ролини 
актёр Толибжон Мўминов ишонарли 
талқин қилган. Бу образ орқали айб-
сизларни қоралаш кампаниясининг 
кирдикорларига хос иллатлар очиб 
берилган.

“Биринчи қалдирғоч” спектакли-
нинг хотима қисмидаги Маъсуманинг 
монологида айтилган “Оққуш бўлиб 
ўйнайман-да, сўнг қўшиқ айтиб, Бу 
дунёдан бир умрга кўзни юмаман...” 
сатрларини эшитган томошабин ҳо-
зир нимадир содир бўлишини сезган-
дек бўлади ва ўша “нимадир” юз бера-

ди. Бедарак кетган ўғилларини излаб 
Москвага борган Маъсума Қориева 
ўғиллари жанг майдонида ҳалок бўл-
гани тўғрисидаги машъум хабарни 
кўтара олмай, ўша жойнинг ўзида ва-
фот этади, яъни у “оққушга айланиб”, 
турмуш ўртоғи, ўғиллари ёнига учиб 
бориб, уларни қанотлари билан қу-
чади. Шу ўринда либослар рассоми 
Севара Зуннунованинг эскизларини 
алоҳида эътироф этиш жоиз. Спек-
такль бошида Маъсумани миллий 
бўғма ёқа кокеткали, ёпишиб турув-
чи тиқма нимчали либосда кўрамиз. 
Лола Элтоеванинг “Маъсума”сидаги 
кўйлак қизилтароқ атласдан бўлса, 
Дилноза Кубаеванинг либоси нов-
вотранг шойидан. Бу актрисаларнинг 
юз тузилиши, қоматидан келиб чиқиб 
яратилган бўлса керак. Театр саҳна-
сидаги Маъсуманинг либоси 40-йил-
лар европалашган аёлларга хос, оқ-
қушга айланган Маъсуманинг либоси 
эса бир томондан узун оқ кўйлакни эс-
латса, қайсидир жиҳатдан сўнгги йўл-
га кузатилувчи кафанни ҳам эслата-
ди. Рассом бош қаҳрамоннинг сўнгги 
либосидаги метафорик унсурни нозик 
илғаб, ўз ўрнида қўллай билган.

Маъсуманинг абадиятга кетиш 
жараёнида саҳна маркази нурланиб, 
Маннон Уйғур, Ҳамза, Абдулла Ав-
лоний, Мунаввар қори, Абдувоҳид 
қори, Олтой, театрдагилар, Боситхон, 
Шавкатхон, Ботирхонларнинг руҳлари 
кўринади. Маннон Уйғурнинг: “...рост 
ўйнанг, қалбингиздаги кирликлар-
дан пок бўлинг. Бу даргоҳда нимаики 
ёлғон ишлатсангиз, руҳингиз азоб 
чекади; сохталигингиз фош бўлиб 
қолаверади”, деган даъвати янграйди. 

Дарҳақиқат, ушбу спектаклни кўр-
ган томошабинда, покланиш-катарсис 
ҳолати бўлиши табиий. Зеро, инсон 
ҳаёт саҳнасида пок виждон билан 
яшаб ўтиши шарт. Спектакль ижод-
корлари томошабинни мана шунга 
чорлайди.

Нигора УМАРОВА

ҚАРДОШЛИКНИНГҚАРДОШЛИКНИНГ  
ОЙДИН ОЙДИН 
МАКТАБИМАКТАБИ

Ғафур Ғулом учрашувда.

Бош муҳаррир: 
Иқбол Мирзо

Масъул котиб: 
Шуҳрат Азизов

Навбатчи муҳаррир:
Муҳайё Рустам қизи

Саҳифаловчилар:
Эркин Ёдгоров
 Нигора Тошева

Муассислар: 

ЎЗБЕКИСТОН
ЁЗУВЧИЛАР УЮШМАСИ

РЕСПУБЛИКА МАЪНАВИЯТ 
ВА МАЪРИФАТ МАРКАЗИ

ЎЗБЕКИСТОН РЕСПУБЛИКАСИ 
ФАНЛАР АКАДЕМИЯСИ

МИЛЛИЙ МАСС-МЕДИАНИ 
ҚЎЛЛАБ-ҚУВВАТЛАШ 
ВА РИВОЖЛАНТИРИШ 

ЖАМОАТ ФОНДИ

“ШАҲИДЛАР ХОТИРАСИ” 
ЖАМОАТ ФОНДИ

Муаллиф фикри таҳририят фикри 
билан мос келмаслиги мумкин.

Таҳририятга юборилган мақолалар 
муаллифга қайтарилмайди ва улар 

юзасидан изоҳ берилмайди.

Газета 2023 йил 26 декабрда 
Ўзбекистон Республикаси 

Президенти Администрацияси 
ҳузуридаги Ахборот ва  оммавий 

коммуникациялар агентлиги 
томонидан 195115 рақам 
билан рўйхатга олинган.

Кирилл ёзувидаги адади – 8 337
Лотин ёзувидаги адади – 12 627
Медиа кузатувчилар – 37 983

Буюртма: Г – 339
Ҳажми: 4 босма табоқ, А2.

Нашр кўрсаткичи – 222.
Ташкилотлар учун – 223. 

1 2 3 4 5 6

Манзилимиз: 
Тошкент шаҳри, 

Шайхонтоҳур тумани, 
Навоий кўчаси, 69-уй

Телефонлар:
Қабулхона: (71) 203-24-20

Девонхона: (97) 745-03-69
jadidgzt@mail.ru (71) 203-24-17

Jadid_gazetasi@exat.uz

“Шарқ” нашриёт-матбаа 
акциядорлик компанияси 

босмахонаси.
Босмахона манзили:

Тошкент шаҳри, 
Буюк Турон кўчаси, 41-уй.

Босишга топшириш вақти: 21:00 
Босишга топширилди: 19:00

Сотувда нархи эркин.

BEDOR O‘Y

www.jadid.uz

ТИЛБИЛИМ ТАРМОҚЛАРДА НИМА ГАП?

Бугунги кунда эр ва хотин 
ўртасидаги муносабатлар анча-
йин номутаносиб паллага келиб 
қолганга ўхшайди. Оилада аёл 
ўзининг ўрнини йўқотиб қўяёт-
гани, эрни ҳурмат қилмаётгани 
оддий ҳолга айланиб қолмоқда.

Миллий фожиага айланаётган оилавий 
ажримлар дилимизни хуфтон қилиши билан 
бирга, нима ёки ким туфайли ажрим бўлаёт-
гани ва унинг сабаби каби масалаларга ечим 
топишга ҳам ундайди.
Бузилиб кетаётган турмушга жимгина томо-

шабин бўлиб ўтирган ота-она айбдорми ёки од-
дий англашилмовчиликни оламшумул муаммо-
га менгзаётган ёшларнинг ўзи?
Аммо ажримнинг бош сабаби ойма-ой эр-

каклар томонидан тўланиши муқаррар бўлган 
алимент пули эканлиги негадир ҳеч кимнинг 
хаёлига келмайди.
Бир куни иш юзасидан Фуқаролик судига 

бордим.
Бордим-у, бир маҳалла хотин-халажни кў-

риб, ҳайрон қолдим.
Навбатим келишини кута бошладим, шу 

пайтда беихтиёр кўп нарсанинг гувоҳи бўлиб 
қолдим. Аёлларнинг бақир-чақири, шанғиллаш-
ларидан бошим оғриб кетди. Андишани ерга 
кўмган бу аёлларнинг гапини эшитган илон 
пўст ташлаши аниқ. “Эримнинг хорижга чиқол-
маслиги учун шикоят аризаси билан келдим. 
Оёғимга бир тиз чўктирай!”

“Мен эримни беш кунга қаматмоқчиман. 

Охирги пайтда алимент пулини тўлолмай қол-
ди. Маза қилиб еб-ичиб юргандим, шуни ҳам 
кўп кўрдими, билмайман, пул бермайдиган бў-
либ олди. МИБга мурожаат қилгандим, уйидаги 
гиламигача сотиб, алимент пулини бериб кет-
ди. Нимасини сотса сотсин, мардикорлик қилиб 
бўлса ҳам пул олиб келса бўлгани...”
Бу гапларни эшитиб, бошимга тоғ қулагандек 

бўлди. Улардан бирининг ўрнига хотинимни қў-
йиб кўрдим. Ажрим пайтида бир игна устида 

талашгани, ўз уйидан миллионлаб пул ўғир-
лаб, хорижга кетиб қолгани, вояга етмаган бола 
тарбияси билан шуғулланмагани учун бекор 
қилинган алимент тўловини қайта тиклатиб, 
камига яна бир неча миллион сўмни бўйнимга 
қарз қилиб илгани яна кўз ўнгимда гавдаланди. 
Гўёки бор нафратимга рўпарамдаги аёллар са-
бабчидек беихтиёр уларга савол бердим: “Али-
мент тўлови бўлмаганда, ажрашмасдингизми?”
Жавоб эса қуйидагича бўлди: “Йўқ, албатта, 

алимент бўлмаганида асло ажрашмасдик!!! Ях-
шиям бахтимизга шу алимент бор экан, қизла-
римизга ҳам зўр бўлди, эрга тегиб олиб, бит-
та-иккита туғиб олишади-да, яшамайман, деб 
алиментга беришади, вассалом, ҳам болани 
олишади, ҳам алимент пулини. Тўғри-да, хўжа-
йин нимага керак?! Хоҳлаган жойимизга бора-
миз, хоҳлаган либосимизни киямиз!”
Бу аёлларни оиланинг таназзулга учраши 

эмас, боланинг етим қолиши эмас, ойма-ой 
олиниши муқаррар бўлган алимент пули шун-
чалик қизиқтирадими?! Бас, бу масалалар бир 
ўйлаб кўрилиши, алиментни эса хоҳ эркак бўл-
син, хоҳ аёл, ажрашаман деган тараф тўлай-
диган қилиш керак. Шуни ишонч билан айта 
оламанки, шундагина оилавий ажримлар сони 
кескин қисқариши аниқ.

Ҳалим МАЛИК
Фейсбук

КИМ АЖРАШАМАН ДЕСА,
ЎША АЛИМЕНТ ТЎЛАСИН!

Тилимизга араб тилидан кир-
ган мужмал сўзини биз ҳозирги 
пайтда “ланж, мавҳум, на у ёқлик, 
на бу ёқлик, тушунарсиз, тайин-
сиз” маъноларида ишлатамиз. 
Ланж, кесиб гапирмайдиган, эзма 
кишиларга нисбатан “бу мужмал 
одам” деймиз. Ҳолбуки, бу сўз-
нинг туб илдизи “қисқа”, “лўнда” 
маъноларида келади. Бу маъно 
сўзнинг ҳозирги маъносига мут-
лақо қарама-қарши.

Алишер Навоий асарларида 
ҳам мужмал сўзи “қисқа” маъноси-
ни ифодалаган. Масалан, “Сабъаи 
сай ёр” достонида шундай мисра-
лар бор:
Достонларки айтгим мужмал,
Манга йўқ ҳеч анда баҳсу жадал.
Мазмуни: Мен бу достонларни 

шунчалик қисқа баён қилдимки, 
сўзларим орасида бирорта ҳам 
баҳсга сабаб бўладиган, тушунил-
майдиган ўрни йўқ.
Шунингдек, арабча мужмал сўзи-

нинг “йиғинди” маъноси ҳам борки, 
бу жумла сўзига тўғри келади.

Эшқобил ШУКУР

Нафақат Содиқ Маҳкамовни, 
Нўъмон Муҳаммаджонов, Равил 
Альбеков, Сирдарё пахтазорлари-
да биринчи бўлиб очилган ғўза ча-

ноғини суратга олиб, таҳририятга 
кечикмай етказиш учун поезддан 
сакраган фотомухбир Тўраевни ҳам 
билишмайди. Чунки эндиликда би-
рор ҳолатни суратга тушириш боғча 
боласининг қўлидан ҳам келадиган 
иш бўлиб қолди. Иш эмас, эрмак 
деяверинг.
Компьютер инқилобидан ав-

вал сураткашлик ўта фахрли касб 
эди. Кейинги эллик, юз йилликда 
олинган энг ноёб суратлар юксак 
бадиий ижод намунаси сифатида 
жаҳоннинг нуфузли фотомузейла-
рида сақланади. Шундай суратлар-
дан бирини Парижда кўрганман: 
сураткаш тоғда кўчки юз бериб, 
ҳалок бўлган эгасининг ёнида мун-
ғайиб турган вафодор ит кўзидаги 
томчи ёшни тасвирга туширган...
Содиқ Маҳкамов ижодида ҳам 

шундай таъсирчан, бетакрор 

 сурат лар кўп бўлган. Адабиёт га-
зетасида уларнинг кўпини эълон 
қилганмиз: аскиячи Махсум бува, 
ошга сабзи тўғраётган бастакор 

Юнус Ражабий, Миртемир дом-
ланинг ўйчан ҳолати, Ўзбекистон-
даги қадрдонлари орасида ҳузур 
қилаётган Чингиз Айтматов, қа-
риндошлари даврасида гул-гул 
яйраб ўтирган Мукаррама Турғун-
боева, гуллар ардоғидаги Зулфия, 
ўзи тўқиган латифага ўзи ишониб 
бошқалар қатори кулаётган Саид 
Аҳмад, шляпа ва сигаретага са-
доқатли Шукур Холмирзаев, қў-
шиқ куйлаётган Ботир Зокиров, 
адабиёт, маданият, театр ва кино 
санъатимиз дарғаларининг ижо-
дий портретлари... Ҳаммасини 
бирма-бир санаб чиқиш қийин. 
Ҳар бири ўзига хос тарих.
Содиқ Маҳкамов ижодига мансуб 

қуйидаги суратлар ҳам муҳтарам га-
зетхонда қизиқиш уйғотишига ишон-
чим комил.

Аҳмаджон МЕЛИБОЕВ

НИГОҲ

Шоира Зулфия ва таржимон Зоя Туманова.

БОҚИЙ ЛАВҲАЛАР
Бугунги авлод 

бир пайтлар таниқ-
ли сураткаш бўлган 
Содиқ Маҳкамовни 
деярли билмайди. 
Улар бутун умрини 
газета-журналларни 
ноёб фотоасарлари 
билан безаган, қан-
чадан-қанча тарихий, 
маданий-маърифий 
воқеаларни ўз кўзи 
билан кўрган, су-
ратларга муҳрлаган, 
бу касбни ижодий 
тафаккур даражасига 
кўтара олган бу ис-
теъдод эгаси билан 
таниш эмас.

“МУЖМАЛ” 
АСЛИ МУЖМАЛМИ?

МУАММО 

Ò¤ÐÒ Î¨£ËÈ... ÁÎËÀËÀÐÒ¤ÐÒ Î¨£ËÈ... ÁÎËÀËÀÐ
Улар ит бўлиб вовуллаши, мушук бў-

либ миёвлаши мумкин, баъзан улар қу-
тирган ҳайвонга тақлид қилиб ўткинчи-
ларга ташланиб қолиши ҳам мумкин...

Квадробика дастлаб спорт тури си-
фатида пайдо бўлган, десам ишонмас-
сиз. Аммо бу ҳақиқат. Япониялик енгил 
атлетикачи Кеничи Ито унинг асосчиси 
ҳисобланади. У 2000 йилларда тўрт 
оёқлаб югуриш билан шуғулланган. 
Бироқ вақт ўтгани сари бу машғулот 
спортдан субмаданиятга эврилиб ул-
гурди. Ачинарлиси, кейинги вақтларда 
“тўрт оёқлаб” юришни одат қилганлар 
пойтахтимизда ҳам онда-сонда бўлса-
да, учраб турибди. Ўтган йили Тошкент 
шаҳрида ҳайвон ниқобини кийиб, турли 
ҳаракатлар билан унга тақлид қилаёт-
ган бола видеоси ижтимоий тармоқда 
кенг тарқалди, кўп вақт ўтмай яна бир 
ўспирин ит ниқобида йўловчиларга ҳу-
жум қилди.

“Новые известия” нашри шарҳлов-
чиси Виктор Левин Россияда квадро-
берлар “юриш”ининг оммалашиши са-
баблари бўйича сўровнома ўтказишга 
қарор қилади. Унинг таъкидлашича, 
бунинг боиси русларнинг уй ҳайвон-
ларини оила аъзоси сифатида қабул 
қилиши билан боғлиқ. Сўровнома на-
тижаларига кўра, респондентларнинг 
42 фоизи мушук ва 34 фоизи уйида ит 
боқар экан. Уларнинг аксарияти бу ҳай-
вонларга дўст сифатида, яна бир қис-
ми эса худди ўз боласи сифатида қа-
рашини мълум қилган. Журналистнинг 
хулосаси шундай бўлди: оиладаги ҳай-
вонлар ва болалар катталар эътибори-
ни жалб қилиш учун ўзаро курашмоқда.

–  Бугун айрим ота-оналар билиб-
билмасдан фарзандига чеклов ва та-
қиқлар сонини кўпайтириб юбор япти. 
Натижада бола эркинлик истагида ўз 
ота-онасидан узоқлашиб қолмоқда, 
– дейди Тошкент шаҳридаги 282-мак-
таб болалар руҳиятшуноси Барногул 
Файзиева. – 10-12 ёшли ўсмирларда 
ота-онаси ўрнатган тақиқлардан қочиш 
истаги ортиб боради. Яъни ота-онанинг 
ортиқча назорати ҳам бола шахсияти-
нинг шаклланиши ва ривожланишига 
салбий таъсир ўтказиши мумкин. Чунки 
бу ёшда онгида руҳий ўзгаришлар ке-

чаётган бола кўпроқ эркинлик исташи 
табиий.

Демак, болаларда квардроберликка 
мойиллик пайдо бўлиши сабаблари-
дан бири ҳам айнан оиладаги муҳитга 
бориб тақалади. Яъни боланинг наза-
рида она ундан ҳам кўра мушукка меҳ-
рибонроқ, ота эса кўппакка эътибор 
қаратаётгандек туюлади. Шу боис унга 
ҳайвон бўлиш осонроқ, яхшироқ кўри-
на бошлайди. Энг асосийси, ҳеч ким уй 
ҳайвонидан яхши ўқиш, уй ишларини 
бажариш ва ўз келажаги ҳақида ўйлаш-
ни талаб қилмайди...

Бундан ташқари, камдан-кам ҳол-
ларда ушбу ҳолат руҳий касаллик оқи-
бати бўлиши ҳам мумкин. Бу хасталик-
нинг белгиларидан бири шуки, бирор 
жонзотнинг ҳаракати ва овози бола-
нинг бутун ижтимоий ҳаётини эгаллаб 
олади ва охир-оқибат у ўзини айнан 
ўша ҳайвондек ҳис қила бошлайди. 
Бундай ҳолатда зудлик билан мутахас-
сис шифокорга мурожаат қилиш мақ-
садга мувофиқ.

Қувватбек Камолиддинов, 
ўқувчи:
– Ижтимоий тармоқда ҳайвонлар-

га тақлид қилаётган болалар ҳақида 
кўп лавҳаларни кузатдим. Мен одам 
боласининг бундай беўхшов қилиқлар 
қилишини, шуни ўзига раво кўришини 
тасаввур ҳам қилолмайман. Чунки ақ-
ли-ҳуши жойида, соғлом фикрлайдиган 
одам бундай бачканаликни ўзига эп 
кўрмайди. Менимча, ўсмирлар бу ҳара-
катларни фақат ижтимоий тармоқлар-
да тезроқ машҳур бўлиш илинжида қи-
лишяпти. Бунинг ортида бошқа бирор 
мақсад бор, деб ўйламайман.

– Боланинг ўйин ва воқелик ўрта-
сидаги чегарани йўқотиб қўйиши таш-
вишли, – дейди Миллий гвардиянинг 
Тошкент шаҳар бўйича бошқармаси 
болалар билан ишлаш бўлими катта 
инспектор-психологи, капитан Музаф-
фар Турдиев. – Узоқ вақт давомида бе-
гона қиёфада юришни исташ, янги қи-
зиқиш туфайли ўқишни ҳам бир четга 
суриб қўйиш ва ҳатто ўзга одамларга 
ҳужум қилиш каби ҳолатлар бу муаммо 
хусусида жиддийроқ бош қотириш ке-
раклигидан далолат беради. Бу ерда 

муаммо квадробикада эмас, бундай 
хатти-ҳаракатларнинг илдизи чуқур-
роқ, аслида. Биз шуни ўрганиш ва бу 
каби ҳаракатлар янаям урчиб кетмас-
лигининг олдини олиш мақсадида Ми-
робод туманидаги мактаб ва боғчалар-
да носоғлом трендга қарши тарғибот 
тадбирларини ўтказдик. Ота-оналар 
ва ўқувчилар билан мулоқотлар да-
вомида болаларга жамоат жойлари-
да ўзини тутиш қоидалари, ижтимоий 
тармоқлардаги тақлидларни такрор-
ламаслик юзасидан тушунтиришлар 
берилди.

Тадбирлар давомида Маъмурий жа-
вобгарлик тўғрисидаги кодексга муво-
фиқ, ота-оналар ёки уларнинг ўрнини 
босувчи шахслар томонидан вояга ет-
маган болаларни тарбиялаш ва уларга 
таълим бериш борасидаги мажбурият-
ларни бажармаслик, шу жумладан, 
вояга етмаган болаларнинг маъмурий 
ҳуқуқбузарлик содир этишининг ҳуқу-
қий оқибатлари ҳақида огоҳлантирдик.

Саломат Пардаева, 
уй бекаси:
– Қизим уч ёшдан ошган. У мушук 

каби миёвлашни, унинг ҳаракатлари-
ни такрорлашни ёқтиради. Ҳатто тўрт 
оёқда юриб келиб оёқларимга суйкала-
нади. Мен ҳам уни худди мушук каби 
эркалатишга одатланган эдим. Кейин-
ги вақтларда ижтимоий тармоқларда 
квадроберлар ҳақида берилаётган 
маълумотлар билан  танишгач, тўғри-
си, юрагимга ваҳима оралади. Ҳозир 
қизимни бошқа қизиқроқ ўйинларга 
жалб қилиб, унга кўпроқ вақт ажратиш-
га ҳаракат қил япман. Хайрият, қизим 
ҳам аввалги одатини тарк эта бошла-
ди...

Жамиятимизга четдан кириб ке-
лаётган ғайритабиий одат ва қилиқлар 
борган сари кўпайиб, ёшлар тарбияси-
га таъсир кўрсатаётганидан кўз юмиб 
бўлмайди. Мана шундай шароитда 
болаларимизнинг руҳиятини бундай 
иллатлардан ҳимоя қилишга жиддий 
аҳамият қаратишимиз лозим. Тарбия 
биз учун ҳаёт-мамот масаласи эканини 
асло унутмайлик!

Васила ҲАБИБУЛЛАЕВА

Бугун ижти-
моий тармоқларда 

урчиётган ва жа-
моатчиликнинг қиз-

ғин  муҳокамасига сабаб 
бўлаётган мавзулардан бири 

– квадробика ҳаракати. Квадробика 
ҳозир айрим ёшлар орасида машҳур-

лашган субмаданият бўлиб, моҳияти 
ҳайвонларга тақлид қилишдан иборат. 
Квадробика издошлари, одатда, ўзлари 
тақлид қилаётган ҳайвон ниқобини кийиб, 
тўрт оёқлаб ҳаракат қилади. 


